
Иран елшісімен 
кездесті

Самат Нұржановтың 
«Абай термесі» 
жинағы

Жаңа мүмкіндіктер 
алаңы

Мемлекет басшысы Қасым-Жомарт 
Тоқаев: «Біз Абайдың «толық адам» 
тұжырымын қайта зерделеуіміз керек. Бұл 
бағытта ғалымдарымыз тың зерттеулерді 
қолға алуы қажет. «Толық адам» концеп-
циясы, шындап келгенде, өміріміздің кез 
келген саласының, мемлекетті басқару 
мен білім жүйесінің, бизнес пен отбасы 
институттарының негізгі тұғырына ай-
налуы керек деп есептеймін» деген еді 
«Абай және ХХІ ғасырдағы Қазақстан» 
мақаласында. 

Шындығында, мерекелердің қатарына 
Абай күнін енгізу – өсіп-өнгісі келетін, 
елінің әл-ауқатын арттырып, дамыған 
елдердің қатарына қосылғысы келетін 
жұрттың тірлігі. Демек, адаспаппыз. Келе 
жатқан жолымыз тура һәм түзу жол. Яғни, 
шығармалары біздің күнделікті өмірімізге 
аса қажетті ең қымбат дүниемізге айна-
луы тиіс.

Хакімнің өзі айтпақшы, енді, бізге не 
істемек керек? Анаған да мынаған да елік-
теп-солықтап көрдік. Болмады. Одан түк 
шықпады. «Қонақжай елміз» деп көрін-
генді төрімізге шығарғаннан да ештеңе 
өнбеді. Бір мезгіл мақтангершілікке са-
лынып, өткенімізбен мақтанғанда дүниені 
төңкере жаздадық. Ол да дұрыс болмай 
шықты. Шындап келгенде, ата-бабаңның 
кім болғанынан қазір өзіңнің кім екенді-
гің маңызды екен...

Мықтысың ба, өнетін істі жағаладың 
ба, демек арғы жағыңда бір сөнбейтін сәу-
ле бар деген сөз. Оны дабырлатып, әлемге 
жар салудың қажеті қанша? 

Мәселен, жапондар – ғылымға, өнер-
ге бас иген ел. Олардың жауапкершілігі, 
азсөзділігі, әр ісіне мұқияттылығы, патри-
оттығы үлгі аларлықтай. Атом бомбасы-
ның зардабын тартып, құрып кетуге шақ 
қалса да, еңсесін түсірген жоқ. Пайдасыз 

● БҮГІН – АБАЙ КҮНІ

«Сенбе жұртқа тұрса да қанша мақтап...»
Дүниеде не көп, мейрам, той 

көп. Дүрілдетіп, дүбірлетіп жата-
мыз. Оның өсіп-өнуімізге пайдасы 
бар ма, жоқ па? Мәселе – сонда. 
Негізінде, қазақ әу бастан «Той-
дың тамашасын бақпа, тағылы-
мын бақ» деген еді. Осы тұрғы-
дан келгенде Абай күні – ерекше 
мереке. Неге? Өйткені, Абай – қа-
зақ ақыл-ойының темірқазығы, 
адастырмайтын, ең тура жолды 
нұсқап тұратын маягы іспеттес. 
Ендеше, қазақтың ойлау жүйесін 
жаңа арнаға бұрған данышпан 
ақын тойының қазаққа пайдасы 
туралы аз-кем сөз қозғалық. 

Жәлел ШАЛҚАР,
«Ortalyq Qazaqstan»

дабыра мен бос қылжаққа жуымай, қысқа 
уақыт ішінде пайдалы даму жолына түсті. 
Қазір әлемдегі алпауыт елдер қатарында. 

Бір ғана мысал келтірейін. Жапон-
дықтар Париждегі Олимпиада ойында-
рында да медаль саны жағынан алдыңғы 
сапта келе жатыр. Күні кеше грек-рим 
күресінен екі бірдей балуаны татами-
ге шықты да, алтынды қанжығалап кете 
барды. Қарап отырып, таң қаласың, қы-
зығасың. Ұлттық рух, ұлттық намыс де-
ген атойлап тұр. Мұны олардың түрінен 
байқамауыңыз мүмкін. Ал, іс-әрекетінен 
нақты менмұндалап тұрады…

Абай бабамыздың жолын жалғаушы 
Алаш қайраткерлерінің неліктен осы Жа-
пон елінің үлгісімен дамығысы келетінін 
енді ұқтық. 

Абай күнін белгілеп, оны жыл сайын 
атап өтуіміз Абайдың жолымен жүрген 
шәкірттерінің ұстанымын түсінгенімізге 
дәлел.

Сонда түбіңе жететін – мақтаншақ-
тық, өсекқұмарлық, ысырапшылдық сын-
ды жаман қасиеттер. Абай күні – бізге 
осындай жаман әдеттермен күресуге күш 
беретін күн. Жігерлендіретін алға жете-
лейтін қастерлі күн.

Ендеше, әңгіме ауаны мақтаншақтық 
туралы өрбіп жатса, хакімнің осы тақы-
рыптағы бір өлеңіне үңіліп көрелік.

«Сенбе жұртқа, тұрса да қанша мақтап,
Әуре етеді ішіне қулық сақтап.

Өзіңе сен, өзіңді алып шығар,
Еңбегің мен ақылың екі жақтап.

Өзіңді сенгіштікпен әуре етпе,
Құмарпаз боп мақтанды қуып кетпе.
Жұртпен бірге өзіңді қоса алдасып,
Салпылдап сағым қуған бойыңа еп пе?

Қайғы келсе қарсы тұр, құлай берме,
Қызық келсе, қызықпа, оңғаққа ерме.
Жүрегіңе сүңгі де, түбін көзде,
Сонан тапқан шын асыл, 
   тастай көрме».
Міне, қараңыз. Мұның бәрін Абай 

өлеңінде шамамен бір жарым ғасыр 
бұрын айтылған. Ал, біз әлі жүрміз «Абай 
кемеңгер, Абай данышпан» деп. Түптеп 
келгенде хакім осыншама даналықты 
мақтану үшін қалдырмап еді. «Түйсінсін, 
іс қылсын харекет етсін, көш соңында 
қалмасын!» деп көз нұрын, ғұмырын сарп 
етті. Ғылым-білім, өнер мен адал еңбек-
тен басқаның бәрінің бос әурешілік екенін 
ұққандықтан, елінің ертеңіне алаңдады. 

Кейбіреулер сынды озық ойын мал 
табуға пайдаланған жоқ. Тасқа басып қал-
дырды. Құдайдан «Ұрпағым қуыскеуде 
болмасын!» деп тіледі.

Енді бізге не қалды тындыратын? 
Бізге бүгін Абай шығармаларына үңілу 
қалды. Оның әр сөзін, әр жырын жаттау 
ләзім. Абай күні мерекесі – осы келелі 
істің бастаушы күші. Хакімнің өзі қара 

сөздерінің бірінде әр саналы адамның өзі-
нен есеп алуы қажеттігін айтады. Бұл біз 
үшін өмірдің бұлжымас қағидасы болуы 
керек!

Ең болмаса, жылына бір рет бас 
ақынымыздың сөзіне үңіліп көрейікші. 
Жылына бір өлеңін жаттап, бойымызға 
сіңірейікші. Соған амал жасап, сонымен 
өмір сүрсек, адаспасымыз анық. Әр өлеңі 
мың жылға азық. Сенбесеңіз, шамалы 
уақытыңызды қиып, жоғарыдағы өлеңді 
оқып көріңіз…

Мұны жете түсінген әлемнің дамыған 
елдері Абайдың өлеңдерін аударып, 
хакімнің құрметіне ескерткіш қойып, аты-
на көше, мектептерін беріп жатыр. Осы-
лай Абай даналығын ұрпақтарының бой-
ына сіңіруде. 

Абайдай данасы, Абайдай кемеңгері 
бар ел көш басында жүруге лайық. Ал, 
ол үшін Абаймен өмір сүруіміз қажет-ақ. 
Оның әр сөзін жүректің көзімен оқып, 
мәніне түсінсек, басқа адам болып шыға 
келеміз.

Демек, Абай күні – бізді өзімізді та-
нуға, өркениетке ұмтылуға бастайтын 
қастерлі мереке. Бұл мейрам бізді телеар-
наларымызды жаулап алған бәтуәсіз қыл-
жақ пен шұбарланған тілден, белең алған 
намыссыздықтан арылтуға көмектеседі. 
Абайдың әр сөзі қандай дәмді болса, оның 
атындағы бұл күн де, бұл мереке де сон-
дай сәнді болуы шарт!

– Орталықты құру инклюзивті білім 
беру бойынша ғылыми-зерттеу қыз-
метін және мектепке дейінгі, бастау-
ыш, негізгі орта, жалпы орта, техни-
калық және кәсіптік, орта білімнен 
кейінгі білім беру деңгейлерінде білім 
беру ұйымдарын әдістемелік қамта-
масыз етеді, – делінген министрліктің 
түсіндірме жазбасында.

«Шаруашылық жүргізу құқығын-
дағы мемлекеттік кәсіпорын» заңды 
тұлғасының нысаны ғылыми және 
ғылыми-техникалық жобалар бойынша 
гранттық қаржыландыруға арналған 
конкурстарға қатысуға, инклюзивті 
білім беруді дамытудың өзекті мәсе-
лелері бойынша зерттеулер жүргізуге 
мүмкіндік береді. Сондай-ақ, жұмыс 
үшін жоғары білікті ғылыми кадрлар-
ды тартуға, тұтынушылардың сұраны-
старына жедел жауап беру, қосымша 
қызметтер көрсетуге, кәсіпорынның 
материалдық-техникалық, ғылыми-әді-
стемелік базасын жақсартады. 

Айта кеткен жөн, аталған орталық 
1997 жылы Сара Назарбаеваның ба-
стамасымен «Республикалық балалар 
сауықтыру-оңалту орталығы» болып 
құрылған.

Агроөнеркәсіптік кешен саласын-
дағы жобаларға кредит беру бағдар-
ламасының басым бағыттарына қой 
шаруашылығы да кірмек. 5 мың бастан 
кем емес қой фермаларына мемлекет-
тік жеңілдетілген несие алуға мүмкін-
дік бар. 

Ауыл шаруашылығы министрлі-
гінің түсіндіруінше, бұл шара мемлекет 
басшысы Қасым-Жомарт Тоқаевтың 
өткен жылы Жетісу облысына жасаған 
сапары аясында берген тапсырмасын 
орындау мақсатында қолға алынған.

Ауыл шаруашылығы мақсатын-
дағы кредиттер тауарлық сүт фермала-
ры, етті бағыттағы құс фабрикалары, 
мал шаруашылығы кәсіпорындары, 
көкөніс сақтау қоймаларына беріледі. 

Сондай-ақ, жеміс сақтау қоймала-
ры мен өнеркәсіптік жылыжай шару-
ашылығы, жүн мен теріні терең өңдеу 
кәсіпорындары да аталған жоба ая-
сындағы тізімде қарастырылған. Қуат-
тылығы жылына 25 тоннадан бастап, 
тауарлық балық болатын және басқа да 
су жануарларын өсіретін балық өсіру 
шаруашылықтарына да несие беріледі.

Өз тілшімізден 

● БІЛІМ 

«Бөбек» 
қайта 
құрылады

Оқу-ағарту министрлігі 
«Бөбек» ұлттық ғылыми-прак-
тикалық, білім беру және са-
уықтыру орталығын «Үздіксіз 
инклюзивті білім берудің ұлт-
тық ғылыми-практикалық ор-
талығы» шаруашылық жүргізу 
құқығындағы республикалық 
мемлекеттік кәсіпорны етіп 
қайта құруды жоспарлап отыр. 
Құжат жобасы жария талқыға 
ұсынылды.

Аяулым СОВЕТ,
«Ortalyq Qazaqstan»

● РЕСМИ

Қой өсіруге 
несие 
беріле ме?

Ауыл шаруашылығы мини-
стрлігі Қазақстанда қой ферма-
сын құрушыларға бюджеттік 
кредит беруді жоспарлауда. 

● ЕРТЕҢ – ҚҰРЫЛЫСШЫ КҮНІ

Құрылыс индустриясы Қарағандыға 
қуат береді

Мультипликатты сипаттағы  құрылыс  бүгінде экономиканың 
көптеген аралас салаларының екпін алуына ерен әсер етіп келеді. 
Құрылыс қарқынымен өңдеуші өнеркәсіп, сауда, көліктік-логистика 
және өзге де қосалқы өнеркәсіптердің де түтіні түзу ұшып отыр. Оған 
қоса, құрылыста осы күні елде 600 мыңнан астам адам еңбек етеді 
екен. «Бұл сауда, ауыл шаруашылығы және білім саласында жүрген-
дерден көп» дейді ашық ресурстағы деректер. Құрылыс тек ғимарат, 
баспана  тұрғызумен шектелмейді. Оның ауқымы өте кең. Қарабай-
ыр түсінікте алсақ, үйге келетін су мен жылу да, сапарлататын жол 
да сол құрылыстың және құрылысшылар еңбегінің нәтижесі. Бұқара 
құрылыс дегенде тек баспана  тұрғызу деген тар түсініктен арылуы 
тиіс. Құрылыс қашанда экономиканың егіздің сыңарындай екінші 
секторы болған, әрі солай қала да береді. Ал, бүгінгі құрылыстың 
бет-әлпеті қандай? 

Қызғалдақ АСҚАРҚЫЗЫ,
«Ortalyq Qazaqstan»

Аймақ басшысы өлкемізге ар-
найылап келген қонақпен əңгіме 
барысында Қарағанды облысының 
өнімдері əлемнің 46 еліне экспорт-
талатынын тілге тиек етті. Облыста 
ирандық серіктестермен бірлескен 
25 кəсіпорын жұмыс істейді. Олар 

Иран елшісімен кездесті
Иран Ислам Республикасының Қазақстандағы елшісі Али Акбар Джоукар Арқа жеріне, кеншілер 

өлкесіне іссапармен келді. Қонақты Қарағанды облысының əкімі Ермағанбет Бөлекпаев қабылдап, 
ынтымақтастықты нығайту жəне əріптестікті кеңейту мəселелері жөнінде əңгіме өрбітті.

өңдеу өнеркəсібінде, көтерме 
жəне бөлшек сауда бағытында, 
əкімшілік жəне көмекші қызмет 
көрсету һəм құрылыс саласында өз 
қызметін ұсынады.

– Біз өзара тиімді сауда-эконо-
микалық ынтымақтастықты арт-
тыруға мүдделіміз жəне Ираннан 
келген компаниялар үшін бірлес-
кен жобаларды іске асыру үшін 

қолайлы жағдай жасауға дайын-
быз. Инвесторларды, озық əлемдік 
технологияларды тарту, өнімнің 
жаңа түрлерін əзірлеу жəне өндіру, 
жоғары технологиялық салалар-
ды дамыту үшін облыс аумағында 
«Сарыарқа» арнайы экономикалық 
аймағы құрылды. Ол қазір жемісті 
жұмыс істеп тұр. Резиденттер үшін 
салықтық жəне кедендік префе-

ренциялар, сондай-ақ, қажетті ин-
фрақұрылым көзделген. Сонымен 
қатар, Саран қаласында жалпы 
ауданы 180 гектар индустриялық 
аймақ бар, оның ішінде, 150 гектар 
жобалар іске асырылуда, – деп атап 
өтті Ермағанбет Бөлекпаев. 

Жыл басынан бері Иранмен сы-
ртқы сауда айналымы 2,1 млн АҚШ 
долларын құраған.  Елшінің айтуын-
ша, алдағы жылдары бұл соманы 
едəуір ұлғайту жоспарланып отыр.

– Бізді Қарағанды облысы-
ның əлеуеті қызықтырады. Мұн-
да көмір, болат, темір өндіріледі, 
ауыл шаруашылығы дамыған, мал 
өсірушілер ерекше жетістікке жет-
ті. Өнімдеріңіз біздің елде үлкен 
сұранысқа ие болуы мүмкін, – дей-
ді Али Акбар Джоукар. 

Бұдан бөлек, елші Қазақстан 
үшін Иран арқылы Африка елдері-
не логистикалық транзит жүргізу 
мүмкіндігі бар екендігін де назар-
дан тыс қалдырмады.

Суретті түсірген
Жангелді ƏБДІҒАЛЫМ

«Адам баласының бірінші 
байлығы – денсаулық» демекші, 
ауылдағы медициналық ахуалдың 
жақсаруына өз септігін тигізетін 
бұндай типтегі ФАП құрылысы 
биыл да жалғасын тауып, ауданның 
Нұраталды ауылдық округінің Қы-
зылқой, Ақсу ауылдарында жəне 
Талды, Кеншоқы, Еркіндік, Батық, 
Ақой, Дəрия жəне Красная поля-
на ауылдық округінің Қарамұрын 
ауылдарында басталып кеткен еді.

Қарағанды облысы əкімінің 
орынбасары Ерлан Құсайын ауданға 
іссапары барысында осы аталған ел-
дімекендердегі ФАП құрылысымен 
танысты. Құрылыс жұмыстарын 
жүргізіп жатқан мердігерлермен 
сөйлескен облыс əкімінің орынбаса-

● ӨҢІРЛЕРДІ ДАМЫТУ

Құрылыста кідіріс жоқ
Өткен жылы «Ауылдық 

денсаулық сақтауды жаңғы-
рту» ұлттық жобасы аясын-
да Шет ауданының жеті ел-
дімекенінде ФАП құрылысы 
басталып, биыл жыл басын-
да пайдалануға берілген бо-
латын. Көзтартарлық жаңа 
типтегі көркем ғимараттар-
да дəрігерлер мен ем алуға 
келгендер үшін барлық қо-
лайлы жағдайлар жасалған.

Акция аясында «Жасыл ел» 
еңбек жасақтарының, оның ішін-
де, əлеуметтік осал отбасылардан 
шыққан 1 300 адам жұмысқа тар-
тылды. Өңірлердің əкімдіктері 
«Балмұздақтың орнына 5 плас-
тикалық бөтелке» тематикалық 
акциясын ұйымдастырды. Оған 
Балқаш қаласының тұрғында-
ры белсенді қатысты. 140 мың 
плас тикалық бөтелке кəдеге 
жаратылып, қоқыс полигонына 
шығарылды. Бүгінде саябақтар 
мен гүлзарларды абаттандыру 
жұмыс тары белсенді жалғасуда. 

– Акция аясында əкімдіктер 
полиция жəне төтенше жағдай-
лар бөлімдерімен бірлесіп, ту-
ризм нысандарында, ұлттық 
саябақтарда рейдтік іс-шаралар 
өткізуде.

«Жеке тұлғалардың ерекше 
қорғалатын табиғи аумақтарға 
бару ережелері» бойынша турис-
тік-рекреациялық қызметті жү-
зеге асыру, ерекше қорғалатын 
табиғи аумақтарда ішкі тəртіп 

Тазалық өмір салтына 
айналуы тиіс 

Қоршаған ортаны таза ұстауға баулитын «Таза Қазақстан» 
экологиялық акциясына облыс бойынша 177 мың адам, 10 743 
кəсіпорын қатысып, 1433 техника жұмылдырылды.  36 мыңнан 
астам аула жиналып, 131 034 ағаш отырғызылды. Су айдында-
рының аумақтары, арықтар тазаланды. 

Аяулым СОВЕТ,
«Ortalyq Qazaqstan»

ережелерін түсіндіру жұмыстары 
жүргізілді, – деп атап өтті энер-
гетика жəне тұрғын үй-комму-
налдық шаруашылық басқарма-
сының бөлім басшысы Асылхан 
Зəйнілғабиден. 

Бүгінде «Таза Қазақстан» чат 
ботына 64 өтініш келіп түскен. 
Платформаның жұмысы бой-
ынша халық арасында ақпа-
раттық-түсіндіру жұмыстары 
тұрақты жүргізілуде. 

Акцияда полиция қызметкер-
лері жергілікті атқарушы орган-
дарымен бірлесіп ғимараттар, 
тұрғын үй кешендері, кəсіпо-
рындардың қасбеттерін сəндеу, 
көгалдандыру жəне қалың өскен 
жасыл желектерді кесуде ауқымы 
кең түсіндіру жұмыстарын жүр-
гізді. 

«Таза Қазақстан» акциясы 
басталғалы сондай-ақ, сани-
тарлық нормалар ережелерін 
бұзғаны үшін 14 мыңнан астам 
əкімшілік хаттама толтырылып, 
35 млн.теңгеден астам сомаға ай-
ыппұл салынған. 

– Қарағандының «Эфес Қа-
зақстан» ЖК акционерлік қоға-

мына қатысты шөп шабу жəне 
абаттандыру ережелерін бұзғаны 
үшін 369 200 теңге көлемінде ай-
ыппұл салумен əкімшілік хатта-
ма толтырылды.  Қасбеттің тиісті 
күйде болмағаны үшін «Арте-
мида» дүкенінің иесіне 10 АЕК 
мөлшерінде айыппұл салынды. 
Айыппұл салынғаннан кейін 
барлық кемшіліктер жойылды. 
Балқаштағы «Балқаш Универ-
сал» ЖШС контейнерлік алаңнан 
қоқысты уақытылы шығармаға-
ны үшін 164 400 теңге айыппұл 
салынды.      

Тұрғындар арасында ақпа-
раттық үгіт-насихат жұмысының 
ауқымдылығы үшін полиция 
департаментінің ғана емес, жер-
гілікті атқарушы органдардың да 
интернет-ресурстарының əлеуеті 
пайдаланылады. Екі айлықтың 
аяқталғанына қарамастан, акция 
жалғасын тапты. Мемлекет бас-
шысы атап өткендей, тазалық пен 
тəртіпті сақтау – азаматтардың 
өмір салтына айналуы тиіс, – деді 
облыстың полиция департаменті 
бастығының бірінші орынбасары  
Жасқайрат Қайыров.          

Департамент бастығының ай-
туынша, күн сайын мыңға жуық 
полиция қызметкері мен үш жүз 
бірлік қызметтік автомашина 
қоғамдық тəртіпті сақтау, пəтер-
лер мен аулаларды аралау, сон-

дай-ақ, есепте тұрған адамдарды 
тексеру бойынша жұмылдырыла-
ды. Оларға қосымша абаттанды-
ру ережелерін сақтау бойынша 
ақпараттық алдын алу жұмыста-
рын жүргізу міндеттері жүктел-
ген. 

– Облыстың қалалары мен ел-
дімекендерінің аумағын абаттан-
дырудың жаңа ережелері қабыл-
данды. Ережелерде мемлекеттік 
мекемелер ғимараттарының 
қасбеттерін, үй маңындағы ау-
мақтарды, балабақшаларды, мек-
тептерді, ойын алаңдарын күтіп 
ұстау талабы қойылды.   Ашық 
құдықтар, аулалардағы қараусыз 
қалған автомашиналар, заңсыз 
құрылыстарды, республикалық 
жəне облыстық маңызы бар ав-
тожолдарды күтіп ұстау жəне 
абаттандыру жөніндегі талап-
тар тізбесі өзектендірілді, – деді 
Жасқайрат Қайыров.          

Өткізілетін шаралардың нə-
тижесі қоғамдық орындардың 
жағдайын жақсартып,  азамат-
тардың санитарлық нормаларды 
сақтауда жауапкершілігін  артты-
рады деп күтілуде.

Осыған байланысты, Мем-
лекеттік еңбек инспекциясы 
комитеті мен оның аумақтық 
бөлімшелері ашылады, өңірлер-
дегі инспекторлар саны артады. 
Бұл еңбек заңнамасының сақта-
луына бақылауды күшейтуге, 
қызметкерлердің құқығы мен 
мүддесін қорғауға, еліміздің 
кəсіпорындарындағы қауіпсіз 
еңбек жағдайын қамтамасыз 
етуге, сондай-ақ, еңбек дауы 
мен жанжалының туындау қау-
пін азайтуға мүмкіндік береді.

Тағы бір маңызды ақпар. 
Зиянды еңбек жағдайында ұзақ 
уақыт бойы жұмыс істейтін 

Еңбек 
тұжырымдамасы 
тұғырынан 
таймайды

Мемлекет басшысы Қасым-Жомарт Тоқаев мемлекеттік 
еңбек инспекциясын жергілікті атқарушы органдардан Ең-
бек жəне халықты əлеуметтік қорғау министрлігінің қара-
мағына беруді көздейтін Заңға қол қойды. Платформалық 
жұмыспен қамтуды регламенттейтін жəне аталған салада 
жұмыс істейтін қазақстандықтардың еңбек құқығы мен 
əлеуметтік кепілдіктерін қорғауды қамтамасыз ететін заңна-
маға түзетулер қабылданды.

дық қызмет саласын таңдау 
бойынша əлеуметтік кəсіптік 
бағдарлаудан өтті. Сонымен 
қатар, жаңа бизнес-бастамалар-
ды іске асыру үшін халықтың 
əлеуметтік осал санаттарына 
жататын азаматтарға 400 айлық 
есептік көрсеткіш мөлшерінде 
4 мыңнан астам грант берілді. 
Бұл орайда салалық министрлік 
2029 жылға дейінгі еңбек на-
рығын дамыту тұжырымдама-
сын іске асыру бойынша жүйелі 
жұмыс жүргізіп келеді. Əсіре-
се, өңірлер мен салалардағы са-
палы жұмыс орындарын бақы-
лау жүйесі əзірлену үстінде. 

адамдарды əлеуметтік қорғау 
деңгейін арттыру мақсатын-
да осы жылдың 1 қаңтарынан 
бастап, арнайы əлеуметтік 
төлем енгізілген болатын. Осы-
лайша əлеуметтік сақтандыру 
жүйесіне қатысатын 1 млн-нан 
астам жұмыс істейтін азамат 
мемлекеттік əлеуметтік сақтан-
дыру қорынан 5 əлеуметтік тəу-
екел бойынша 453 млрд. теңге 
көлемінде төлемдер алған.  Рес-
публикалық бюджет қаражаты 
есебінен базалық жəне ортақ 
зейнетақыны қоса алғанда, 
əлеуметтік төлемдердің 42 түрі 
төленеді. 1 шілдедегі жағдай 
бойынша өмірлік қиын жағдай-
ға тап болған 67 мың отбасы-
ның 355 мыңнан астам адамына 
атаулы əлеуметтік көмек тағай-
ындалды.

Еңбек нарығында сұра-
нысқа ие дағдылар бойынша 
36 мыңнан астам жұмыссыз 
азамат онлайн білім алса, оның 
33 мыңға жуығы оқуын аяқта-
ды. «Бастау Бизнес» жобасы 
аясында 38 мыңнан астам адам 
кəсіпкерлік негіздеріне оқытыл-
ды, 24 мыңнан астамы оқуын 
аяқтап, сертификаттар алды. 
110 мыңнан астам қазақстан-

Жыл басынан бері мемлекет-
тік еңбек инспекторлары 28,7 
мыңнан астам қызметкердің 
құқығын қорғады. Атап ай-
тқанда, 9,5 мың қызметкерге 2 
млрд теңгеден астам сомаға жа-
лақы бойынша берешек төлен-
ді. Жүргізілген тексерулер 
нəтижесінде 19 мыңнан астам 
қызметкердің еңбек құқығы 
қорғалды.

2030 жылға дейінгі қа-
уіпсіз еңбек тұжырымдамасы 
белсенді түрде іске асырылу-
да. Кəсіпорындардың цифр-
лық картасы жасалды, ол 
нақты уақыт режимінде еңбек 
жағдайларын бақылауға мүм-
кіндік береді. Болашақта бар-
лық бизнес-процестер: жұмыс 
орнын бағалау, жеке қорғаныс 
құралдарын жəне басқа кепіл-
діктер ұсыну, барлық деңгейде 
еңбекті қорғау бойынша білімін 
тексеру автоматтандырылады. 
 Жұмыс күшінің ұтқырлығын 
арттыру аясында жұмыс күші 
артық өңірлерден 4,8 мыңнан 
астам адам еңбек тапшылығы 
бар өңірлерге өз еркімен қоныс 
аударды. Қоныс аударушылар-
дың барлығына мемлекеттік 
қолдау шаралары көрсетілді.

ХАБАРЛАНДЫРУ
2024 жылғы 19 тамызда сағат 11:00-де Қарағанды агломера-

циясының құрамына кіретін қалалар, аудандар жəне ауылдық 
округтер əкімдіктерінің, Қарағанды облысының уəкілетті орган-
дарының, сондай-ақ барлық мүдделі тұлғалардың қашықтықтан 
қосылуын қамтамасыз ету арқылы Қарағанды агломерациясын 
дамытудың 2028 жылға дейінгі Кешенді жоспарының жобасы 
бойынша онлайн режимде Жария тыңдаулар өтеді.

Кешенді жоспардың жобасымен сайттардан танысуға бола-
ды:

https://www.gov.kz/memleket/entities/karaganda/documents/
details/703834?lang=ru 

h t t p s : / / w w w. g o v. k z / m e m l e k e t / e n t i t i e s / k a r a g a n d a -
economy?lang=ru

Қарағанды облысының экономика басқармасы сізді жоспар-
ланған ZOOM конференциясына шақырады.

Тақырып: Қарағанды агломерациясын дамытудың 2028 
жылға дейінгі Кешенді жоспарының жобасы.

Сондай-ақ, ұсыныстар 16.08.2024 жылға дейін 507550@krg.
gov.kz электрондық мекенжайына қабылданады.

Анықтама бойынша телефон: 50-35-85
Сілтеме: https://us04web.zoom.us/j/75160155711?pwd=VrdBE

vubpSzkhnellcsL04dCpC0baC.1
Конференция идентификаторы: 751 6015 5711
Кіру коды: 112233

Жəлел ШАЛҚАР,
«Ortalyq Qazaqstan»

Ерқанат КЕҢЕСБЕКҰЛЫ,
«Ortalyq Qazaqstan»

ры құрылыс жұмыстарын қыркүйек 
айына дейін толық аяқтауды, со-
нымен қатар, сапаға баса мəн беріп, 
мүмкіндігінше отандық өнімдерді 
пайдалануды жəне құрылыс жұмы-
старына жергілікті азаматтарды тар-
туды тапсырды.

Аудан əкімінің орынбасары 

Дəурен Кəрсенбаев, аудандық орта-
лық аурухананың директоры Алпыс 
Аманжолов  жəне жергілікті əкім-
дер жалпы жұмыс барысын баян-
дап, бақылауда екенін айтты.

Мұнан соң Ерлан Құсайын ау-
дан əкімдігінің мəжіліс залында 
жұмыспен қамту, отбасылық жəне 

əлеуметтік салаға қатысты мəселе-
лерді талқылады.

Елдің əлеуметтік жағдайының 
түзелуі мемлекет саясатының басты 
міндеттерінің бірі екенін атап өткен 
жөн

Өз тілшімізден
Шет ауданы

– Ирина ханым, мұндай 
қайғылы статистика балала-
рын назардан тыс қалдырып, 
қауіпсіздік құлыптарын ор-
натудан ақшасын үнемдей-
тін ата-аналардың немқұрай-
лылығынан ба?

– Қарағанды облысында өт-
кен жылдың өзінде 25 бала тере-
зеден құлап, 23-і жарақат алған. 
Ал, үшеуі көз жұмды. Бұл сандар 
жылдар бойы қайталанып келе 
жатқанын ескерсек, балалар үшін 
қауіп əлі де бар. 

Терезелерді бекітуге арналған 
құрылғылар – өзекті тақырып. 
Статистика көрсеткендей, көп 
жағдайда көппəтерлі тұрғын үй-
лердің терезелерінен балалардың 
құлауы жиі орын алады. Осының 
бəрі балаларын қараусыз қалдыр-
ғандығына əрі жақын маңдағы 
ересектердің ұқыпсыз қарым-қа-
тынасына байланысты. Заңна-
маға сəйкес, əрбір ата-ана бала-
сына қауіпсіз өмір сүру жағдайын 
қамтамасыз етуге міндетті. Бұл 
міндеттерді орындамау қайғылы 
салдарға ғана емес, заңды жауап-
кершілікке де əкелуі мүмкін.

– Қауіпсіздікті неден бас-
таған дұрыс? 

– Алдымен, баланы құлап 
кетуден қорғайтын қауіпсіздік 
құрылғыларын терезелерге орна-
тыңыз. Арнайы құлыптар, торлар 
немесе шектеулер баланың тере-
зені өздігінен ашуына жол бер-
мейді. Жиһазды терезеден алыс 
қойыңыз. Терезелердің жанына 
төсек, үстел немесе орындық 
қоймаңыз. Балалар оларға оңай 

● БІЗДІҢ СҰХБАТ

«Қамқорлық қоғамға өзгеріс əкеледі»
Биыл облыста балалардың терезеден құлауының 19 жағдайы 

орын алып, 4 баланың өліміне əкелді. Құзырлы органдар дабыл 
қаққанымен бала қауіпсіздігіне немқұрайлылық азаяр емес.

Жақында Президент Қасым-Жомарт Тоқаев əйелдердің 
құқықтары мен балалардың қауіпсіздігін қамтамасыз ету мəсе-
лелері туралы Заңға қол қойған болатын. Аймақтағы бала 
құқықтары жөніндегі уəкіл Ирина Киселева қауіптің алдын 
алуға болатынын айтады. Арнайы уəкілмен сұхбат құрып, бала-
лардың жайына үңілдік.

көтеріліп, кездейсоқ құлап ке-
туі мүмкін екенін білесіз, үнемі 
түсіндірме əңгімелер өткізіңіз. 
Балаларға терезелер қауіпті 
екенін жəне абай болуды түсін-
діру – маңызды. 

– Мəселе Заң аясында қара-
ла ма?

– Қылмыстық Кодекстің 
119-бабына сəйкес балалардың 
қауіпсіздігін қамтамасыз етпе-
гені үшін немесе денсаулығына 
зиян келтіруге немесе өлімге əкеп 
соққан немқұрайлылық үшін 
ата-аналар жауапкершілікке тар-
тылуы жəне 10 АЕК-ке (шамамен 
36 мың теңге) баламалы сомаға 
айыппұл салынуы мүмкін.

– Бұл орайда құрылысшы-
лардың жауапкершілігі де бар 
ғой?

– Əрине, құрылысшылар қа-
уіпсіз өмір сүру ортасын құру-
да шешуші рөл атқарады. «Ғи-
мараттар мен құрылыстардың, 
құрылыс материалдары мен бұй-
ымдарының қауіпсіздігі туралы» 
техникалық регламенттің 5-тар-
мағына сəйкес «терезелердің 
қауіпсіз пайдаланылуын қамта-
масыз ететін жəне адамдардың 
терезе ойықтарынан кездейсоқ 
түсіп қалуының алдын алатын те-
резе конструкция сы» көзделеді. 
Терезеге орнатылатын қауіпсіздік 
қондырғыларының 90%-ы апат-
тың алдын алады дейді мамандар.

Жаңа құрылыс нормалары 
бір жылдан бері қолданылып ке-
леді. Құрылыс салушылар жаңа 
ғимараттардағы терезе блокта-
рындағы қауіпсіздік құлыптарын 

қолдануға міндетті. Бұл жарақат 
алу мен терезеден құлап кетудің  
алдын алады. 

– Бүгінде Сіз атаған талап-
тар назарға алына ма? 

– Жаңа пəтерлерді тапсыру 
кезінде блокаторлары бар тере-
зелер орнату – міндетті. Алай-
да,  «екінші нарықтағы» тұрғын 
үй үшін меншік иелерінің тере-
зелерге блокаторларды өздері 
орнатуы міндетті. Бүгінгі таңда  
«Атамекен» ҰКП жəне облыстық 
құрылыс салушылар қауымдас-
тығының блокаторлары бар пла-
стикалық терезелерді міндетті 
түрде орнату туралы меморан-
думдар жасасу жөніндегі бірле-
скен жұмыс туралы мəселе қара-
луда. Блокатордың бағасы – 1270 
теңге. 

– Бала қауіпсіздігі мəселе-
сінде Пəтер иелері  кооперативі 
қызметкерлерінің жауапкер-
шілігі қандай? 

– ПИК органдары ата-ана-

мүмкін.
Əрине, оған қоса ақпараттық 

науқандар өткізу, тұрғындарды 
парақшалар, əлеуметтік желілер 
мен жиналыстар арқылы тере-
зелерге қауіпсіздік құлыптарын 
орнатудың маңыздылығы туралы 
үнемі хабардар ету шараларын 
өткізу де маңызды. 

– Əлемнің көптеген елдері 
балалардың əл-ауқатын баға-
лап, арнайы əдістемелер əзір-
лейді. Қалай ойлайсыз, біздің 
елде балалар қауіпсіздігі үшін 
қандай жобаларды қолға алған 
тиімді?

 – Біздің елде балалардың 
əл-ауқатын жақсартып, оларды 
қорғау үшін қызықты жобалар 
қажет. Олардың бірнешеуін Бала-
лар құқығын қорғау комитеті де 
əзірледі. Мəселен, «Отбасын қол-
дау жəне əлеуметтік көмек» жо-
басы – отбасылық құндылықтар-
ды нығайтады. Мектептердегі 
балалар Парламенттерінің рөлін 
күшейту де балалардың талантта-
ры мен қабілеттерін дамыту үшін 
қосымша білім беру бағдарлама-
лары мен үйірмелерін енгізуге 
мүмкіндік береді. 

Дарынды балалар мен 
жасөспірімдерге, мектеп пəндері 
бойынша халықаралық олим-
пиадалардың жеңімпаздарына 
сыйлықтар мен гранттар төлеуді 
жалғастыру да балаларға бағыт-
талған ерекше бастаманың бірі.

Ең бастысы балалар қа-
уіпсіздігі – ортақ міндетіміз. 
Қайғылы оқиғалардың алдын алу 
жəне кішкентайлардың өмірін 
сақтау үшін қолдан келгеннің 
бəрін жасайық. Сіздің қамқор-
лығыңыз қоғамға үлкен өзгеріс 
əкеледі.

– Əңгімеңізге рахмет!

Сұхбаттасқан 
Аяулым СОВЕТ

«Ortalyq Qazaqstan»

ларға терезелерге блокаторларды 
орнату қажеттілігі туралы хабар-
лауға жəне олардың орындалуын 

бақылауға міндетті. Бұл міндет-
терді орындамау əкімшілік жəне 
заңды жауапкершілікке əкелуі 

«Фитохимия» ғылыми-өндірістік орталығының 
бас директоры Серғазы Əдекенов Ираннан келген 
компанияға бірлескен жобаларды іске асыру үшін қо-
лайлы жағдай жасауға дайын екендігін тілге тиек етті. 

– «Фитохимия» холдингі 1995 жылдан еліміз 
көлемінде ғана емес, əлем бойынша сұранысқа ие 
дəрілік препараттарды əзірлеумен жəне өндірумен ай-
налысып келеді. Өсімдік шикізатын зерттеу мен біре-
гей дəрілік препараттарды фитохимиялық зерттеу са-
ласы бойынша еліміздегі жетекші ғылыми-өндірістік 
орталықтардың бірі. Осы жерде еліміздің клиникала-
рында пайдаланылуымен қатар, əлемге танылып үл-
герген 70-тен аса бірегей фитопрепараттар əзірленіп, 
қолданысқа енген. 

Кəсіпорында өндірілетін фармацевтикалық өнім-
дердің ерекшелігі – эндемиялық дəрілік шикізат не-
гізінде дайындалатындығында. Екіншіден, біздің 
технологиямызбен əзірленген қазақстандық жаңа 
дəрілік препараттар Қазақстанда, Еуропада, АҚШ-
та жəне Қытайда да патенттелген. Осы бағытта ин-
весторларды, озық əлемдік технологияларды тарту, 
өнімнің жаңа түрлерін əзірлеп жəне өндіріп, жоғары 
технологиялық салаларды дамытуға дайынбыз, – деді 
Серғазы Əдекенов.

Бүгінде ғылыми-өндірістік орталықтың бірегей 
дəрілік препараттарды дамытуға арналған инновация-
лық бағдарламасы бар. Шығарылатын өнім өндіріске 
инновациялық технологияларды енгізуге бағытталған.

– Қарағанды облысынан шыққан өнімдер əлемнің 
46 еліне экспортталады. Ал, керісінше, өңірде иран-
дық серіктестермен 25 кəсіпорын жұмыс істеп тұр. 
Атап айтсақ, өңдеу өнеркəсібінде, көтерме жəне бөл-
шек саудада, əкімшілік, көмекші қызмет көрсету жəне 
құрылыс саласында кең таралған. Жыл басынан бері 
Иранмен сыртқы сауда айналымы 2,1 млн. АҚШ дол-
ларына жеткен. Ал, Иран елшісі келер жылы осы көр-
сеткішті едəуір ұлғайтуды жоспарлап отырғанын баса 
айтты. Бізді аймақтың əлеуеті қызықтырады. Мұнда 
көмір, болат, темір өндіріледі. Ауыл шаруашылығы да 
дамыған. Өнімдеріңіз біздің елде үлкен сұранысқа ие 
болуы мүмкін, – деді Али Акбар Джоукар.

Екіжақты ғылыми ынтымақтастық аясы фарма-
цевтика саласындағы инновациялық жобаларды жү-
зеге асыруға ұласты. Ғалымдар өсімдіктекті шикізат-
ты өңдеу, субстанция алудан бастап, дайын дəрілік 
түрлерді, бірегей фитопрепараттарды өндіруге дейін 
толық технологиялық циклін талқылады.

● КЕЗДЕСУ

Ғылыми 
ынтымақтастыққа мүдделі 

Иран Ислам Республикасының Төтенше жəне Өкілетті Елшісі Али Акбар Джоукар іссапармен 
Қарағанды облысына келді. Аймақтағы ірі ғылыми-өндірістік «Фитохимия» орталығын аралаған 
ирандықтар  эндемикалық өсімдіктерден алынатын бірегей дəрілерді зерттеп, өндіру жолдарымен 
танысты.

Аяулым СОВЕТ,
«Ortalyq Qazaqstan»

– Қазіргі уақытта универ-
ситет жоғары жəне жоғары 
оқу орнынан кейінгі білім 
берудің барлық үш деңгейін, 
сондай-ақ, техникалық жəне 
кəсіптік білім беруді қамтитын 
үкіметтік емес білім беруді іске 
асыру арқылы елдің индус-
триялық саласын қамтамасыз 
ету үшін инженерлік-техника-
лық кадрларды даярлауды жү-
зеге асыруда.

2023-2024 оқу жылында 
білім алушылар саны – 8012 
адамды құрады, – деді Ə.Сағы-
нов атындағы Қарағанды тех-
никалық университетінің рек-
торы Сəуле Сағынтаева.

Халықаралық рейтингтер-
дегі позициялар бойынша 
ЖОО ТОП-801+QS WUR-ға 
кірді, ал QS Asia University 
Rankings рейтингінде 180-ші 
орынға, Webometrics рейтин-
гінде – 4919-шы орынға ие 
болды. Ал, ұлттық рейтинг 
нəтижелері бойынша Қа-
зақстанның үздік 5 техника-
лық жоғары оқу орындарының 
қатарына енді.

Корпоративтік универ-
ситеттің құрамына кіретін 
өңірдің ірі жүйе құраушы 
– жұмыс беруші кəсіпорын-
дары «Qarmet» АҚ, «Қазақ-
мыс» корпорациясы» ЖШС, 
«Соколов-Сарыбай тау-кен 
байыту өндірістік бірлесті-

● БРИФИНГ

Озық мамандар 
сұранысқа ие

Ə. Сағынов атындағы 
Қарағанды техникалық 
университетінде қосдип-
ломдық бағдарламалар 
Қытай, Ресей, Өзбекстан-
дағы серіктес жоғары оқу 
орындарымен бірлесіп 
жүзеге асырылуда. Бұл 
туралы өңірлік коммуни-
кациялар қызметінде өт-
кен брифингте айтылды. 

Аяулым СОВЕТ,
«Ortalyq Qazaqstan»

гі» АҚ, «Шұбаркөл Көмір» АҚ 
қатысуымен – it-инжиниринг, 
Data Science, Желілік қауіпсіздік 
сияқты 5 инновациялық білім 
бағдарламасы əзірленіп, оқу про-
цесіне енгізілді.

Дуальды оқытуды жүзеге 
асыру үшін университеттің ин-
фрақұрылымында «TOTAL» 
(Франция), «ENSAI» (Италия), 
«FESTO» (Аустрия-Германия), 
«Schneider Electric» (Франция), 
«Mitsubishi Electric» (Жапония), 
«Leica Geosystems» (Швейцария), 
«Epam Systems» жəне «FLUOR» 
(АҚШ) сияқты белгілі əлемдік өн-
дірушілердің жабдықтарын, стан-
дарттары базасында кафедралар-
дың 60 филиалы жұмыс істейді.

– Жыл сайын Польша, Гер-
мания, Румыния, Чехия, Ресейде 
академиялық ұтқырлық бойын-
ша білім алушылар саны артып 
келеді. Биылғы оқу жылында 
мұндай білім алушылар саны 262 
адамды құраған. 

Біліктілігін арттырудан жəне 
шетелдік тағылымдамадан өткен 
оқытушылардың үлесі 58%-ды 
құрады. Ғылыми-зерттеу қызметі 
бойынша биылғы оқу жылында 82 
жоба орындалды, – деп атап өтті 
ректор.

Зерттеу нəтижелерін енгізу 
мақсатында университетте «Ин-

дустрия 4.0», «Цифрлық машина 
жасау», «Металлургиядағы нано-
технология», «Биоинженерия», 
«Тау-кен ісіндегі, электр энерге-
тикасындағы, көліктегі цифрлық 
технологиялар» ғылыми-білім 
беру кешендері, «Модельдеу жəне 
прототиптеу» жəне «Қуатқа тиімді 
Schneider Electric технологияла-
ры» атты жаңа зертханалар жұмыс 
істейді.

Айта кеткен жөн, Əбілқас 
Сағынов пен Əлімхан Ермековтың 
атаулы стипендиялары ай сайын 
50 белсенді жəне талантты сту-
дентке тағайындалады.

Бүгінгі таңда университет 
жоғары ғылыми-өндірістік жəне 
зияткерлік əлеуетті ескере оты-
рып, индустриямен тығыз өзара 
іс-қимыл негізінде экономиканың 
қажеттіліктеріне сай озық маман-
дарды оқытуда. 

– Университет ұжымы маман-
дыққа жедел бейімделуді қамтама-
сыз етеді. Бұл – қос дипломдық əрі 
Minor бағдарламалар, бейресми 
оқыту нəтижелерін тану, кəсіби 
сертификаттау, инкубация жəне 
акселерация бағдарламалары. 
Сала сарапшыларының ұсынымы 
негізінде оқу, зертханалық жəне 
ғылыми жабдықтарды жаңартуға 
қаржыландыруды ұлғайту қажет, 
– дейді Сəуле Сағынтаева.

Бүгінде Қарағанды техника-
лық-құрылыс колледжінде 8 ма-
мандық бойынша 151 адам білім 
алуда. Сондай-ақ, Қарағанды тех-
нология жəне сервис колледжінде 
де басқа қатысушылар мамандық 
меңгеруде. 

– Жұмыс тап жобасы 25 мау-
сымнан бастап Қарағанды облысы 
бойынша жүргізіліп жатыр. Жоба 
жұмыс іздеп жүрген, кəсіптік дең-
гейін көтергісі келетін, басқа ма-
мандық алғысы келетін адамдар 
үшін ашылған. 18 жастан зейнет-
керлікке дейінгі жастағы əр адам 
қысқа мерзімде оқи алады. Қазіргі 
таңда 7 колледжбен келісім бар. 
Əр түрлі мамандықтарды оқытып 
жатыр. 1 тамыздан оқу бастал-
ды. Мамандықты игеріп шыққан 
соң сертификат алады. Біз оқуды 
бастамас бұрын арнайы нарықта 
қандай мамандықтар тапшы 
екенін анықтадық. Өткізіліп 
жатқан қысқа мерзімді оқулар 5 
күннен 30 күнге дейін жалғасады. 
Зейнеткерлікке дейін оқығысы 
келетін, жұмыс істеп жүргенімен, 
мамандығын өзгерткісі келетін 
адамдар əртүрлі мамандық бой-
ынша оқи алады. Бос уақытында 
барып оқып, мемлекеттік сер-
тификатын алып, өзіне жұмыс 

● «JUMYS TAP»

Жаңа мүмкіндіктер алаңы
Аймақта «Jumys Tap» жобасы аясында оқыту курстары 

басталған болатын. «Jumys Tap» əлеуметтік жобасы бойынша 
əрбір адам тегін жеделдетілген курстарда жаңа мамандықты 
меңгере алады. 48 мамандық бойынша қысқа мерзімді курстар 
Қарағанды жəне Теміртау қалаларының жеті колледжінің база-
сында өтіп жатыр.

Аида РАХЫМҚҰЛОВА,
«Ortalyq Qazaqstan»

істейді, –  дейді облыстық еңбек 
мобильділігі орталығының дирек-
торы Нұржан Сыздықов. 

Сондай-ақ, курс үшін Call-ор-
талықтар жұмыс істейді. Оқыту 
курстары басталғалы 900-ден 
астам тұрғыннан жаңа мамандық 
оқуға өтініштер келіп түскен.

– Мен дəнекерлеуші маман-
дығын үйренгім келді, бірақ, осы 
уақытқа дейін мүмкіндік жоқ еді. 
Өзім жұмыс істейтін адаммын. 
Ал, курстар əдетте жұмыссыздар 
үшін немесе ақылы. Бұл жерде 
маған жұмыстан шықпай-ақ үйре-
нуге болатыны ұнады. Бағдарлама 
қысқартылған. Жұмыста мен газ 
арқылы жылытумен айналыса-
мын, көбінесе дəнекерлеушілер-
мен мəселе туындайды. Себебі, 
дұрыс маман табу қиын, – деді 
Талғат Тоғантаев.

Əр мамандықтың оқыту 
мерзімі əртүрлі. 48 мамандық не-
гізінде, тігінші, шаштараз, шино-
монтажшы, электр газбен дəне-
керлеуші, SMM, сайт əзірлеуші, 
графикалық дизайнер, бейнемон-
тажер, флорист жəне т.б. маман-
дықтарды алып шығуға болады. 
Оқыту курстары барысында прак-
тикалық сабақтарға баса назар ау-
дарылады. Өйткені, қатысушылар-
дың аз уақыт ішінде барынша көп 
біліп, жаңа біліктілікті меңгеріп 
шығуына басымдық берілген.

– Флорист мамандығының 
курсына 10 адамға дейін қабыл-
даймыз. Курс ұзақтығы – 15 күн. 
Бейсенбі-жұма күндері жаңа гүл-
дер келіп отырады. Қатысушылар 
əр түрлі букеттер жасап үйренеді. 
Атар айтар болсақ, қалыңдық 
букетін жасауды, үстелді безен-
діруді үйренеді. Курс біткен соң 
мемлекеттік үлгідегі сертификат 
беріледі, – дейді арнайы пəндер 
оқытушысы, флористика құзы-
реті бойынша бас сарапшы Назель 
Əкімбаева. 

Облыс бойынша мансаптық 
орталықтар жұмыс істейді. Ор-
талықтар қатысушылар курсты 
аяқтаған соң жұмысқа орналасуға 
көмектеседі. Яғни, үнемі байла-

ныста болып, қай жерде қандай 
мамандыққа ваканция бар екенді-
гін хабарлап отырады.

– Менің тұрақты жұмысым 
бар. Негізі филолог мамандығын-
да жоғары білімім бар. Бірақ, ол 
мамандық бойынша жұмыс істе-
ген емеспін. Қазір емханада жұ-
мыс істеймін. Дегенмен, қосымша 
табыс көзі ретінде жаңа мамандық 
игеруге осы курсқа келдім. Əйел 
адамға тағы да қосымша керек 
нəрсе деп ойлаймын. Бір жұмыста 
жүріп қалмаймыз ғой. Ертең басқа 
жұмыс табылар дегендей. Əрине, 
қазіргі заманда қажет. Қаншама 
жұмыс таба алмай жүрген, өз жұ-
мысын ауыстырғысы келетіндер 
үшін бұл тегін оқыту тиімді, – 
дейді тігін курсының қатысушысы 
Күлəш Махметова. 

Кəсіби курстарға жазылу əлі де 
жалғасуда. Барлық қажетті ақпа-
рат консультациялық пункттерде 
бар. Қарағанды қаласы бойынша 
«Таир», «Ұмай» сауда үйлерінде 
жəне Пришахтинскіде – «Ёжик» 
супермаркетінде, ал Теміртау қа-
ласында – орталық базарда орна-
ласқан.

Консультациялық пункттер 
сейсенбі жəне сəрсенбі күндері 
сағат 10.00-ден 19.00-ге дейін жұ-
мыс істейді. Сондай-ақ, байланыс 
орталығына хабарласуға болады: 
60-50-50, WhatsApp: 8-775-644-
35-80. Call-орталық дүйсенбіден 
жұмаға дейін сағат 09.00-ден 
18.30-ға дейін қоңырау қабылдай-
ды. 

Суреттерді түсірген
Жангелді ƏБДІҒАЛЫМ

Қазіргі таңда жоба аясында 
50-ден астам үміткер оқып, білім 
алуда.  Мемлекеттік бағдарлама 
аясында қолдау тапқан жобада 
мүмкіндігі шектеулі жандар ком-
пьютерлік бағдарламалардың қо-
сымшаларын үйренеді. 

– «Табыс» жобасын Astana 

● ӘЛЕУМЕТТІК ЖОБА

«Табыспен» табысқа жет
Қарағанды да мүмкіндігі шектеулі жандар үшін «Табыс» 

жобасы іске қосылды. 

Аяулым СОВЕТ,

10-сынып оқушылары Арина 
Пестрякова, Альнур Бағдатов, 
Виктор Ким жəне Ксения Ни-
чипуренко жыл бойы ағылшын 
тілін белсенді оқыды. Қорытын-
ды тестілеу ді сəтті тапсырып, 
ағылшындықтармен сұхбатта-
сты. Осы арқылы Англияға тіл-
дік тəжірибеге жолдама алды. 
Қазіргі таңда олардың King’s 
Сollege-де екі апталық оқуы 
басталды.

● БӘРЕКЕЛДІ!

Англияда тəжірибеден өтеді
Балқаш қаласындағы 

Ə.Ермеков атындағы мек-
теп-лицейінің оқушылары 
Англияның Борнмут қала-
сындағы King’s Сollege-де 
тілдік тəжірибеден өтеді. 

Шекспирдің отанына са-
парды «USTAZ Ulytau» қай-
ырымдылық қоры төлейді.

Аяулым СОВЕТ,
«Ortalyq Qazaqstan»

– Тіл үйреніп жатқан елге 
бару арманым болды. Ағылшын-
ша сөйлейтіндердің ортасында 
жүру айтылымды, ауызекі сөйле-
уді жақсартуға мүмкіндік береді. 
Біз бірге оқитын басқа ел балала-
рымен танысуға мүмкіндік алдық. 
Осы білім беру бағдарламасына 
қатысқаныма қуаныштымын, – 
дейді Ксения Ничипуренко.

Тіл үйренуге қызыққан 
жастарды толық бағдарлама ая-
сындағы тыңдау, сөйлеу, оқу 
жəне жазу дағдыларын жетілдіру 
бойынша тəжірибе алмасу күтіп 
тұр. 

– Ең бастысы – беделді кол-
ледж қабырғасында ағылшын 
тілін жетік меңгеріп, жаңа та-
ныстармен тəжірибе алмаса-
мыз. Қазақ халқының мəдениеті, 
салт-дəстүрлері туралы əңгіме-
леп, тұрмыс ерекшеліктерімен 
жақынырақ таныстыруға мүм-
кіндік бар. Біздің оқушылар тіл-

ді білу деңгейін анықтауға тест 
тапсырып, топтан үздік нəти-
желерге қол жеткізді,  – дейді 

ағылшын тілі пəні мұғалімі, педа-
гог-зерттеуші Елена Ничипурен-
ко.

Hub технопаркінің білікті маман-
дары оқытады. Инновациялар 
экожүйесін дамытудың өзегіне 
айналып, елдегі цифрлық техно-
логияның дамуына үлкен үлес 
қосып отырған технопарк  та-
лабы бойынша əрбір адам тегін 
жеделдетілген курстарда жаңа 
мамандықты меңгере алады. 

Жобаның негізгі мақсаты – 
жұмыссыздық деңгейін азайту. 

Оқу мерзімі –төрт ай. Курс теори-
яны жылдам оқытып, тəжірибені 
ұштайды.  Мемлекеттік үлгідегі 
сертификат алып, жұмысқа орна-
ласуға көмектеседі, – дейді «Та-
быс» жобасының жетекшісі Абай 
Амантай.

IT саланың дамуына бір-
ден-бір негіз болып отырған тех-
нопарк жобасына қызығушылық 
танытып отырғандар жетерлік. 

– Осындай мүмкіндіктің 
болғанына қуаныштымын. Ком-
пьютерлік бағдарламаларды 

оқығым келді. Адамның қы-
зығушылығы жоғары болса бел-
гілі бір дағдылар уақыт өте келе 
пайда болады. 

Мəселен, компьютерлік жүй-
елер мен бағдарламалау жүйе-
лерін қолдана отырып, оңтайлы 
нəтиже алу үшін деректермен 
жұмыс істеуге қабілетім артты. 
Курстың бағдарламасы мен əді-
стемесі ұнады. Бəрі анық, айқын 
əрі түсінікті. Мұндай курстар 
бізге өте қажет, – дейді жобаның 
қатысушысы Ольга Сорока.

Мемлекет басшысының 
тапсырмасына сəйкес студент-
тердің шəкіртақысы жоспарлы 
түрде өсірілуде. Өткен жылдың 
қыркүйегінде 250 мың колледж 
студентінің шəкіртақысы 50%-ға 
өскен болатын. Ал биылғы қыр-
күйекте енді 300 мыңнан астам 
студенттің шəкіртақысы тағы 
50%-ға артады.

Техникалық жəне кəсіптік 
білім беру саласында мемлекеттік 
тапсырыс көлемі де жыл сайын 

Студенттердің 
шəкіртақысы өседі 

Жаңа оқу жылында қазақстандық колледж студенттерінің 
шəкіртақысы 50%-ға өседі.

Аяулым СОВЕТ,
«Ortalyq Qazaqstan»

өсуде. Бүгінгі күні 145 мың грант 
бөлінген болса, оның 65%-ы тех-
никалық мамандықтарға бағыт-
талған.

Колледждердің матери-
алдық-техникалық базасы да 
қарқынды түрде жаңаруда. 
Биылғы  жылдың 1 жартыжыл-
дығының қорытындысы бойын-
ша 104 колледждің білім беру ин-
фрақұрылымы жақсартылды. Бұл 
өткен жылдың көрсеткішінен екі 
есеге жоғары.

Сондай-ақ, 2103 орынға ар-
налған 8 жатақхананың құрылы-
сы жүруде.

Бұл жинақтың құндылығы – онда 
Абайдың бұрын жарияланбаған өлеңдері 
мен Бірінші қарасөзі тұңғыш рет тас
қа басылғандығы. Олар, «Жазғытұрым 
қылтиған бір жауқазын» (10 жол), «Ата
анаға көз қуаныш» (30 жол),  «Құр ай
ғай бақырған» (8 жол),  «Білікті сөз ол: 
өлді» (4 жол),  «Күн артынан күн туар» 
(4 жол),  «Күшіктен асырап ит еттім» (4 
жол),  «Тайға міндік» (45 жол), «Жарқ 
етпес қара көңілім» (8 жол), «Тұлпар
дан тұғыр озбас, шабылса да» (8 жол), 
«Құтыр ды көпті қуып, азғанасы» (4 жол) 
деп басталатын өлеңдер болатын. Кейін, 
1933 жылы Абай шығармаларының келесі 
жинағы шыққанда, бұл өлеңдер қосылды. 
Демек, Абай мұрасын түгендеуде талап
кер ақын Самат Әбішұлының елеулі еңбе
гіне лайықты баға берген жөн.

Жинақты құрастырушы Самат Әбіш
ұлы «Абай термесі» деп атаған кітапша
ның алғысөзіне мынадай түсінік жазған: 
«Бұл бір елге көп шашылмаған қазақ ақы
ны Абай Құнанбайұлының басылмаған аз 
ғана сөздері еді. Мен қолымдағы барым
ды кітапша етіп бастырып алуымды қала
дым».

Бұл түсініктен екі мағлұмат алуға бо
лады. Біріншіден, Самат  Абайдың «бұрын 
басылмаған», яғни, Кәкітай  Петербургте 
шығарған жинаққа кірмеген шығармала
рын беріп отыр. Екіншіден,  Саматтың 
«қолындағы барымды» деуіне қарағанда, 
ол өзіндегі Абай мұраларын түгел бастыр
ған. Іріктемеген, таңдап, талғап кейбіреу
лерін алып қалмаған.

М.Мырзахметов Абайдың бұл шығар
малары «Самат қолына қалай болса да, 
бір қолжазба арқылы жеткен. Себебі, өлең 
тексті асыл түпнұсқамен дәлмедәл түсіп 
отырады» [49.51], – дейді.

Самат бұл өлеңді қайдан алды, дей 
отырып, ортаға салған Е.Өтебайұлы
ның мына пікірі де ескеруге тұрарлық: 
«Шәкірт Самат Семейге қатынасқанда, 
немесе Семейден Абай ауылынан кел
генде, ақынды жақсы білетін адамдардың 
бірінен жазып алды деп шамалауға ғана 
болады. Бір ғажабы – «Абай термесін
дегі» өлеңдер 1909 жылғы жинақта жоқ. 
Сондықтан, Саматты Абайдың бұрын бас
па жүзін көрмеген, жұртшылыққа таныс 
емес шығармаларын тұңғыш бастырушы 
деп есептейміз» [77.42].

Бұл пікірге қосыла отырып, біз өз та
рапымыздан Самат Әбішұлы тек «тұңғыш 
бастырушы» ғана емес, алғашқы абай
танушылардың бірі, деп атап  көрсетуге 
бейіл міз.

Себебі, Саматтың қолында Абайдың 
1909 жылғы алғашқы жинағы болған. 
Демек, мына бір топ өлең қолына түскен
ше, ол Абай шығармашылығымен та
ныс. Абайдың қазақ қоғамы тарихында 
алған және келешекте алар орны жөнінде 
өзіндік жүйелі, ғылыми ойпікір түйген. 
Осынау бір топ жаңа өлеңдерді жинақ 
кітаппен салыстыра отырып, онда жоқ 
болғандықтан, бұлардың аса құнды олжа 
екенін жай қызықтаушы емес, зерделі 
зерттеуші ретінде таныпбіліп, «кітапша 
етіп бастырып», жұртқа таратуға ыждаһат 
қылған.

М.Мырзахметов өлеңдердің мәтін 
жағынан «бірер сөз ғана ауытқып түс
кенін» байқап, негізінен «графикалық 
жағы бұл жинақта да бастапқы табиғи 
қалпын сақтай алмағанына» өкініш біл
діреді. Кейін өзіміздіөзіміз қайталап  алу
дан сақтанып, осы ауытқушылықтар ту
ралы М.Мырзахметовтің байқағандарын 
келтірейік:

«Кейбір жерінде екі өлең («Белгілі сөз: 
өлді, өлді», «Күшік асырап ит еттім») бір 
өлең ретінде берілсе, кейде екі өлең тексті 
(«Атаанаға көз қуаныш», «Тайға міндік») 
араласып кетеді. «Атаанаға көз қуаныш» 
ІІ өлең ретінде толық берілсе, өлең ретін
де тағы да «Атаанаға көз қуаныштың» 
7жолынан кейін  «Тайға міндік» баста
лып кетеді. Әрі өлең басындағы 5жолдан 
басталатын «Жасында күтті, дәме етті, 
босқа өтті» деген өлең қайырмасы үш жол 
ретінде берілмей, бірақ жолмен беріледі... 
«Атаанаға көз қуаныш» Саматта түгел, 
бірақ өлең өрнегі бұзылып, 30 жолмен 
берілген. Асыл түпнұсқадағы қайырма 
ретінде берілетін үш өлең жолы Саматта 
бірақ жолға түсірілген. Ал, «Тайға мін
дік» өлеңі де түпнұсқадағы өлең өрнегін 
сақтай алмау себепті, 25 жолмен берілген. 
Немесе табиғи өлең өрнегін сақтаса, ол 
бес шумақты, әр шумағы 9 жолдан ора
латын, бәрі 45 жол өлең болып шығады» 
[49.53]. Бұған алыпқосарымыз жоқ.

Саматтың қолына түскен өлеңдер – 
Абайдың ел арасына көшірме түрінде 
тараған нұсқалардың бірі еді. Өлең мәтін
деріндегі кейінгі басылымдармен салыс
тырғанда байқалған айырмашылықтар 
– көшірмелердің, айтып жаздырушылар
дың тарапынан кеткен ағаттық десек ар
тық емес. Сондайақ, Абайдың өзі жазған 

әртүрлі нұсқасынан дәлмедәл көшіріл
гендері де болуы мүмкін. Абай шығар
машылығын, оның ақындық лаборатория
сын зерттеу үстінде біз бұған дейін де 
байқап, дәлелдеген мына бір жайды көр
сетуді парыз санаймыз.

Абай ақын өзінің бір жазғанын шәкірт
теріне де таратып жіберсе де, кейін сол 
өлеңдерінің кейбіреуін қайта қарап редак
циялаған, түзеткен, жетілдірген. Заты, бұл 
арада Абайдың өлеңді бір демде, үлкен 
шабыт үстінде тоқтамай жазып тастайтын 
дарынды ақын екендігін естен шығаруға 
болмайды. Ал, оның бұрын жазғанын ре
дакциялау тәсілдері: жеке сөздерге неғұр
лым ыңғайлы синоним іздеуі, ұғымды  
нақтылай түсуі, буын санын дәлдеуі, кей
бір жолдарды артық санап алып тастауы, 
немесе, керісінше жол қосуы, тіпті, тұтас 
сурет, сюжет қосуы, т.б. екендігіне бұрын 
да көз жеткізген едік.

Демек, «Абай термесіне» енгізілген  
шығармаларды осы айтылғандарды еске 
ала отырып, талдауға талпыныс жасасақ 
артық емес.

«Абай термесіндегі» мәтінді салысты
руға 1995 жылы Қазақстан Республика
сы Ұлттық ғылым академиясы М.Әуезов 
атындағы әдебиет және өнер институты 
«Жазушы» баспасынан шығарған «Абай 
шығармаларының екі томдық толық жи
нағы» [78] негізгі нұсқа ретінде алынды.

Сол мәтінді пайдаланып, қазіргі бізге 
мәлім нұсқаларды «Жинақта» деп шарт
ты түрде аламыз. Тыныс белгілеріндегі 
ауыстүйіске, көбінесе мән бермедік. Се
бебі, қазақ емлесінің әлі де тиянақталған 
мәселелері аз емес қой.

Самат жинағында алғысөз ретінде 
Абайдың «Бірінші сөзі» толық берілген. 
Осының өзінен С.Әбішұлының Абай 
мұрасына деген зор құрметін және жас та 
болса, сұңғыла баспагер ретіндегі жауап
кершілігін түсінуіміз керек.

Саматта: «Қылып жүрген ісіміздің 
байлаусызбаянсыз екендігін білдік – бәрі 
қорлық екен».

Жинақта: асты сызылған осы тіркес
тер «баянсызын, байлаусызын көрдік, бәрі 
қоршылық екенін білдік», деп берілген. 
Біздің ойымызша, Абайдың сөз саптасы
на, сол замандағы сөйлеу, жазу стиліне 
неғұрлым жақын. Бірінбірі толықтырып, 
үстемелеп тұрған, байлаусызбаянсыз де
ген қос сөз келіп баянсызын, байлаусызын 
бөліп, үтір арқылы сөйлемнің бірыңғай 
мүшелері түрінде; «білдік – бәрі қорлық 
екен», – деген тіркес те, қазақ тілінің 
жаңа грамматикасының талабына сәйкес 
түзетіліп,  көрдік, білдік баяндауыштары 
сөйлемнің соңына ауысқаны көрініп тұр. 
Сол сияқты – бәрі қорлық екен, деген тір
кес, Саматта байлам, тұжырым түрінде 
тұрса да, ішкі екпіні солғындап, бәрі қор
шылық екенін білдік болып өзгерген си
яқты. Бұдан шығатын қорытынды, Абай
дың «Бірінші сөзінің» канондық мәтінін 
жасағанда осы Самат нұсқасын алған 
дұрыс болар еді ойлаймын.

Мысалы, бір ғана «байлаусызбаян
сыз» деген қос сөз түріндегі күрделі 
анықтауышқа назар аударайық. Әр істе, 
құбылыста әуелі «байлау» (тоқтату, тежеу, 
тұрақтату, орнату мағынасында) болуы 
керек. Содан кейін ғана сол «байланған» 
іс немесе құбылыс «баянды» (тиянақты, 
орнықты, мәңгілік өзгермейтін мағына
сында) болмақ.

Ал, қазіргі мәтіндегідей «баянсыз, бай
лаусыз» дегеніміз мағыналық жағынан іл
герілікейінді емес, кейіндіілгерілі ұғым 
беретіндей. Әлбетте, «баян» мен «байлау
дың» арасындағы семантикалық (мағына
лық) айырма өте нәзік, дегенмен үңіле 
қараған адамға байқалады. Абай стилінде 
бір ұғымды қайталай, үстемелей күшейту 
әдісі бар, тіпті жиі кездесетіні дау туғыз
байды.

Пікірімізді тиянақтау үшін осы сөй
лемнің екі нұсқасын жарыстырып тағы да 
ұсынсақ, артық болмас:

Саматта: Қылып жүрген ісіміздің бай
лаусызбаянсыз екендігін білдік – бәрі 
қорлық екен.

Жинақта: Қылып жүрген ісіміздің  ба
янсызын, байлаусызын көрдік, бәрі  қор
шылық екендігін білдік.

Келесі салыстыру:
Саматта: Ал енді қалған өмірімізді 

қайтіп, не қылып өткіземіз? Соны біле ал
май, таба алмай хайранмын.

Жинақта: Соны таба алмай өзім де 
қайранмын.

Саматтағы біле алмай, таба алмай де
ген тіркестердің нақтылығына, екпін қу
атына қарай дыбыстық, үндестік әсеріне 
лайықты баға беруіміз керек. «Соны (жол
ды – З.Т.) таба алмай, өзім де қайранмын», 
дегеннен гөрі әуелі білу, содан кейін іздеп 
табу қисынына қарай: «біле алмай, таба 
алмай» деген нұсқаның Абай қаламына 
бұрынырақ ілінуі әбден мүмкін.

Келесі салыстыру:

Саматта: Бағусыз дертке ұшырайын 
деген кісі бақпаса, албырттанған көңілі 
басылмаған жастар бағамын демесе,

Жинақта: «... не албырттанған көңілі 
басылмаған жастар бағамын демесе», 
осындағы не сөзі Абайға кейін жамалғаны 
көрініп тұр. Сол көлденеңнен қосылған не 
Саматтың нұсқасындағы салалас құрма
лас сөйлемнің инверсиясын әлсіреткенін 
байқаймыз. Демек, бізге Самат нұсқасы 
жағымдылау көрінеді.

Сондайақ: албырттанған көңілі ба
сыл маған жастар деген жұпжұмыр, шы
мыр тіркес.

Жинақта: не албыртқан, көңілі басыл
маған жастар болып солғын тартқаны да 
байқалады ғой.

Келесі салыстыру:
Самат: Мал бағу? Жоқ өздеріне кере

гінше бағар.
Жинақта: Мал бағу? Жоқ, баға ал

маймын. Балалар өздеріне керегінше өз
дері бағар – түрінде шұбалаңқы тартқан. 
Бірінші нұсқадағы астарлы ұғым, жинақы 
толымсыз сөйлем түрінде берілген тіркес 
қандай әдемі!

Бұл да ешбір қоспасыз Абай нұсқасы  
дегіміз келіп тұр.

Сондайақ:
Самат: Енді қартайғанда қызығын өзің 

көре алмайтын, ұры, залым, тілемсектер 
азығын бағып берейін деп аз ғана өмірді 
қор қылар жайым жоқ, деген сөйлемдегі 
алмайтын, өмірді деген сөздер.

Жинақта: алмайтұғын, өмірімді бо
лып өзгергені де көңілге күдік ұялатады. 
Өмірді дегенді өмірімді деп жеткізе та
ратып, толықтырып бермесе де, Абайша 
нақты өмірді дегеннің өзі ұтымды көрі
неді.

Келесі салыстыру:
Самат: Бала асырау, бағу? ...Қалайша 

бағудың да мәнісін білмеймін.
Жинақта:
 Балаларды бағу? ...Қалайша бағудың 

мәнісін де білмеймін.
Асты сызылған сөздердің мағыналық 

жағынан біріненбірінің айтарлықтай ай
ырмашылығы жоқ.

Самат нұсқасындағы асырау  сөзі 
басы артық болып тұрғандай. Алдыңғы 
бес бағудың қайталанып келіп отыратын 
абайлық тәсіліне көлденеңнен қосылып, 
селкем тұрғандай сезіледі.

Жинақтағы: (балаларға) ... қайда бар, 
не қыл дерімді біле алмай отырмын, не 
бол деп бағам? деген тіркес.

Самат нұсқасында мағынасын өзгер
тіп, бірінші жақта – (өзім) ...Қайда ба
рарымды, не қыларымды біле алмай жа
тырмын болып түсініксіз күйге түскені, 
әрине, көшірушінің қатесі болса керек. 
Ол кездегі қазақ қоғамында қолданыста 
болған араб әлібін (жазбасын) көзге елес
тетсек, анық танылмаған әріптерді бөгде 
дыбыспен алмастырып алу әбден мүм
кін. Мысалы, не қыл дерімді деген тіркес 
үстірт қарағанда не қыларымды болып 
оқылып кетпегеніне кім кепіл?

Ал енді Самат нұсқасындағы «Кімде
кім керекті сөз ішінен тапса, жазып алсын 
я оқысын», деген сөйлем.

Жинақтағы «Кімдекім ішінен керек
ті сөз тапса», дегенді кейінгі редакция 
«дұрыс» грамматика қалыбына түсіру 
десек те болады. «Ішінен» деген сөздің 
орны екі мәтінде екі жерде.

Сонымен, С.Әбішұлының ыждаһаты 
арқасында қазақ оқырманына Абайдың 

«Бірінші сөзі» тұңғыш рет басқа нұсқа
сында көп таралыммен жеткізілді. Және 
де ол жоғарыдағы салыстыра қарағаны
мыздай, «Бірінші сөздің» толық және құн
ды мәтінін таратты.

Сөздің одан кейін «Абай» журна
лы бетінде жарық көруі, 1940 жылы 
Абайдың екі томдық толық жинағының 
екінші томына енгізілуі, Абайдың қа
расөздеріне кірісті болуы – абайтану
дағы шын мәнінде бағалы кезең екенін 
айтуымыз керек. Сонымен бірге, Самат 
Әбішұлы жи нағындағы мәтіннің соңғы 
кезде, айталық, әсіресе, Абайдың 150 
жылдығына байланысты дайындалған 
академиялық басылымда ескерілмеуі 
түсініксіз жай.

Әлбетте, Абай шығармаларының әр 
кезде, әртүрлі себеппен басылып, тараған 
нұсқаларын салыстыра талдағанда, жеке 
пікірлер айтқанда мейлінше сақ болу ке
рек екендігін, дәлелдердің дәйекті болуын 
естен шығармаймыз. Бұл орайда кезінде 
басқа бір жағдайға байланысты сөз ара
сында жазып кеткен Мұхтар Әуезовтің 
мына пікіріне ғылыми өсиет ретінде қа
раймыз:

«Абайдың мұрасы туралы зерттеу, 
сынау, ойлану керек, күдік айтуға да бо
лады. Бірақ онысы – осының бәрі доку
ментке, зерттеуге немесе көңілге анық 
қонымды дәлел, өнімді ойға сүйенсін. 
Құрғақ күдік  ғылымды өсірмейді, ол дән
сіз гүлдей өмірі жоқ, нәсілі жоқ гүл бола
ды» [78,48].

Енді осы «Абай термесіндегі» өлеңдер 
жөнінде.

Самат жинағында «Жазғытұрым қыл
тиған бір жауқазын» деп басталатын 10 
жол өлең кейінгі басылымдарда сол күй
інде қайталанып басылып жүр. Мәтінде 
айырмашылық жоқ. Тек, жинақтарда, 
сол сияқты  «Абай» энциклопедиясын
да «Ғабидоллаға» деп жақшаға алынған 
тақырып беріліп келеді. Ал, Ғабидолла 
деген Абай ауылындағы Ғабитхан мол
ланың жетесіздеу, аусар ұлы болса керек. 
Ел аузындағы әлдебір жағдайда Абай  
соған арнап шығарған екен деген әңгіме 
негізінде жинақтарға «Ғабидоллаға» де
ген тақырыпшамен берілген. Біздің ой
ымызша, жинақтарды  құрастырушылар 
тарапынан жіберілген жаңсақтардың бірі 
осы болса керек. Жалпыға мәлім, Абай
дың өз қолымен жазып қалдырған қол
жазбалары сақталмаған. Демек, мына 
өлеңнің маңдайына да Абай өз қолымен 
«Ғабидоллаға» деп жазғанына кім кепіл
дік береді? Олай болса, бұл  тақырыпты 
алып тастайтын да кез келдіау! Абайта
нудың қазіргі биік деңгейіне мұндай сел
кемдік жараспайды. Абай сияқты ақынға 
кейіпкер  болғандай Ғабидолланың да, 
бұрын айтқанымыздай, Күлембайдың да, 
тарихтан орын алатын сиқы бар ма? Ал, 
енді байыптан қарасақ, «Жазғытұрым 
қылтиған бір жауқазын» мысал түрін
де басталып, өмір заңдылығы, болмыс 
бітімі туралы терең мәнді, салиқалы  ой 
қозғайтын ғибратты сөз. Оның кейіпкері, 
қайдағы бір ауыл баласы емес, бүкіл 
адамзат тарихында кездесіп отыратын 
мәңгілік, типтік бейне. Сондықтан да 
Абай:

«Мен дағы көп есіттім жастың назын,
Қол жетпеске қол созар бар ма   

   ылажың?
«Боламынмен» жүргенде болат 
   қайтып,

Жалын сөніп, жас жүзін басады 
ажым», – деп адам және уақыт мәселесін 
те реңнен қозғап, пәлсапалық ой түйеді.

Самат жинағындағы екінші мәтін 
«Атаанаға көз қуаныш, алдына алған 
еркесі» деп басталатын өлеңі. Айта кету 
керек, мысалы, бұл өлең алғаш рет Абай
дың 1933 жылы Қызылордада басылып 
шыққан толық жинағында «Ағыбайға» 
деген тақырыппен басылды. Кейінде бұл 
тақырып алынып тасталды, мұны дұрыс 
санаймыз. Мәселе, қандай да бір Ағы
байда емес. Ақынның сөз етіп отырған: 
«...бала тәрбиесі, атаананың өз ұрпағына 
сүйіспеншілігі, оған артар міндеті, күтер 
үміті» [79,96].

С.Әбішев нұсқасын академиялық жи
нақпен салыстырғанда көрінген мына  өз
гешеліктерге тоқталайық.

Самат: 
«Атаанаға көз қуаныш –
Алдына алған еркесі.
Көкірегіне көп жұбаныш,
Гүлденіп ой өлкесі».
Мұндағы соңғы екі жолды түсініп 

оқитын болсақ, Самат нұсқасына бейіл 
береміз.  Өйткені, мұнда «баласының қы
зығына қуанған атаананың ой өлкесі гүл
денген, көңілі орныққан, көкірегінде көп 
жұбаныш» бар.

Жинақта бұл екі жол:
«Көкірегіне көп жұбаныш
Гүлденіп ой өлкесі» болып берілгенін. 

Бізше  «көкірегінде» және «көкірегіне» 
деген сөздердің бастапқысы ұтымды көрі
нетіндей. Сондайақ,

Саматта:
Ата көңілі жанбаса бір,
Артық өнер шықпаса, дегенді
Жинақта: Ата көңіл жанбаса түрімен 

салыстырсақ, әрине, «Ата көңілі» («ана 
көңілі» деген сияқты) түсінікті, тиянақты 
ұғым. Ал, «Ата көңіл» («ана көңіл») де
гендер келте қайырылған, екіұшты мағы
нада. Мұны, әрине, «Бала көңіл», «Жас 
жүрек» сияқты тіркестерге ұқсатуға да 
болар еді, бірақ оңтайлы көрінбейді.

Дәл солайша:
Саматта: Сүйенер ұлың болса, сен сүй,
Сүйенерге жарар ол, деген екі 
   жолды да, 
Жинақтағы: Сүйер ұлың болса, 
   сен сүй,
Сүйінерге жарар ол, деген тавтология

дан артық көрмеске лажым жоқ.
«Сүйенер» дегенде Абай «үміт артар», 

«сенім білдірер», «жақсылық күтер», 
«тірек болар» деген мағынаны білдіргісі 
келген. Демек, «Сүйенер ұлың болса, 
сен оны сүй, жақсы көр, ол сүйенуге жа
рар, сеніміңді ақтайды, өзіңе тірек бола 
біледі» дегенді мағыналар көңілге қоным
ды емес пе?

Әйтпесе:
«Сүйер ұлың болса, сен сүй,
Сүйінерге жарар ол», деген нені  

аңғартады? Сүйікті ұлың болса, дегені 
ме? Сүйікті ұл – қандай ұл? Құр сүйініп, 
сүйгеннен не келіпкетеді?

Қарапайым қазақ  түсінігіндегі «сүйе
нер, сыйынар», «табан тірер», «арқа сүй
ер» деген ұғымдарды Абайдан алшақта
тып, сүй, сүй, сүйісіп, дегеннен не ұтамыз.

Саматта:
Табылмаса хайла, ойбайла! (басқа 

амал қолыңнан келмесе) деген әбден тү
сінікті, анық ойды

Жинақта: Табылмас қайла, деп қиын
датудың да жөні жоқ.

Саматта:
Құрбылардан қорғаларсың,
Тәңірі ісіне сен де көн.
Жинақта:
Құрбылардан қорланарсың,
Тәңірі ісіне сен де көн.
Осы арада да ойланатын шаруа бар 

сияқты.
Жинақтағы қорлану «қорғаларсың

нан» гөрі баласының үмітіңді ақтамағаны 
үшін атаананың қорланатынын дәлірек 
білдіреді. Оған күдік келтірмейміз.

«Құрбылардан қорланарсыңды» оқы
ған кезде еріксіз ойланасыз. «Қорлану» 
дегенде адамның өзіменөзі болғанда, 
басындағы халін ойлап, өзін басқалармен 
салыстыру үстінде, кемдігін, дәрежесі 
төмендігін ойлап, іштей күйініш сезімін
де шарасыз қорлануды білеміз. Бұл арада 
«не себепті?» деген сұраққа жауап табы
лады.

Ал, енді «Құрбылардан қорлану» де
ген мүлде басқа түсінік. Кімнен, неден, 
кімнің алдында «қорлану» дегеннен гөрі, 
«қорғалау» («қаймығу», «батыл бола 
алмау», «өзін басқадан кем тұтыну», 
«қорқақтау») сөзі бұл арада неғұрлым 
дәлірек сияқты. Алғашқы, 1916 жылғы 
Самат нұсқасындағы «Құрбылардан қор
ғаларсың» тіркесін қолдайтынымыз да 
осы себептен.

Зарқын ТАЙШЫБАЙ,
абайтанушы, филология 

ғылымдарының кандидаты,
Қазақстанның еңбек сіңірген 

қайраткері

(Басы. Жалғасы бар)

● ТАНЫМ

Самат Нұржановтың «Абай термесі» жинағы
Кәкітай шығарған жинақтан кейін қазақ оқырманына Абай өлеңдері 

Орынбордағы «Дин уа мағишат» баспаханасынан 1916 жылы жарық көрді. 
Жинап, бастырушы Самат Әбішұлы Нұржанов. «Абай термесі» деген атпен 
жарық көрген ақын шығармаларын ғылыми айналымға енгізген профессор 
Е.Өтебайұлы [77].

БҮГІН БҮГІН –– АБАЙ КҮНІ АБАЙ КҮНІ

(Соңы. Басы 1-бетте)

Елдегі есеп не дейді? 
Есепшотқа салмай қарапайым есеп-

пен-ақ  әрі өңірдегі құрылыстың қанат 
жаюынан-ақ бұл саланың бүгінгі тыны-
сы тар еместігін аңғаруға болады. Дәл 
осы күні Ұлттық статистика бюросының 
бұған дейінгі тартқан ақпараттарына жү-
гінсек,   жарты жылдықта өсім бар. Мәсе-
лен, елде құрылыс жұмыстарының көлемі 
8,6 пайызға көбейгенін мәлімдейді бюро. 
Оның ішінде, жеке құрылыс ұйымдары-
ның үлесі 87,7 пайызды қамтыса, шетел-
дік компаниялар 11,8 пайыз, мемлекеттің 
үлесі 0,5 пайыз шамасында деседі. 

Жалпы, бұған дейін де, кейін де 
құрылыстың Қазақстандағы көлемі 
жағынан екінші ірі сала екеніне ешкімнің 
таласы жоқ. Ашық көздегі деректер  қазір-
гі елдегі барша  компанияның 13 пайызы  
құрылыста жүргенін көлденең тартады. 
Құрылыс нарығының 70 пайызын отан-
дық жеке құрылыс компанияларының 
иеленгені тағы бар. Құрылыстағы әрбір 
үшінші қызметі  тұрғын үй емес ғима-
раттардың құрылысымен және оны жөн-
деумен байланысты.  Компанияның 12 
пайызы тек тікелей баспана тұрғызумен 
айналысады екен. 

«2024 жылғы қаңтар-маусымда құ-
рылыс жұмыстары көлемінің 2023 жылғы 
қаңтар-маусыммен салыстырғанда ұл-
ғаюы тұрғын ғимараттар (22,4%) мен ғи-
мараттар (15,6%) құрылысы жұмыстары 
және жөндеу жұмыстарымен байланысты.

2024 жылғы қаңтар-маусымда орын-
далған құрылыс жұмыстарының (қызмет-
терінің) түрлері бойынша ең көп үлесті 
тұрғын емес ғимараттар  мен тұрғын 
үй лердің  және автомобиль жолдары құ-
рылысы алады.

«Аумақтық бөлінісінде республика-
ның он жеті өңірінде құрылыс жұмыстары 
көлемінің ұлғаюы байқалады. Едәуір өсу 
Қызылорда (35,6%) облысында, Астана 
(35%) қаласында, Жетісу (33,8%), Шығыс 
Қазақстан (31,5%), Қарағанды (25,6%), 
Түркістан (23,8%), Маңғыстау (21,2%), 
Ұлытау (20,7%) облыстарында, Шымкент 
(18,4%) қаласында және Алматы (14,5%) 
облысында», – дейді бюро ақпараты. 

Қарағандыда  баспана 
құрылысы қарқынды

 Қарағанды аймағында кейінгі жыл-
дарда баспана құрылысы бірнеше есеге 
өскенін атап өту қажет. Нақтыласақ, Қа-
рағанды республикада құрылыс бойынша 
бесінші орында.  Ел экономикасындағы  
үлесі – 5,6 пайыз. 

«Біздің басты міндетіміз – әр азамат-

Құрылыс индустриясы Қарағандыға 
қуат береді

тың тұрмыс сапасын арттыру. Сондықтан 
мемлекет әлеуметтік міндеттемелерді 
орындауға баса мән беріп отыр. Осы 
мақсатта елімізде тұрғын үй құрылысы 
қарқынды жүргізілуде. Халықты қол-
жетімді баспанамен қамту үшін көптеген 
жеңілдіктер жасалып жатыр. Адамдардың 
қарапайым тұтынудан жинақтауға көшу 
қажеттігін түсінуі маңызды», – деген бо-
латын Мемлекет басшысы Қасым-Жомарт 
Тоқаев. 

Негізі аймақта 2020-2025 жылдарға 
арналған тұрғын үй құрылысын дамыту 
жоспарының жобасы әзірленген. Онда 
межеленген жылдарда аймақта  5 млн 
шаршы метрден астам  үй салу – меже. 
Мұның сыртында түрлі инфрақұрылым, 
әлеуметтік нысандар тағы бар. 

«2023 жылдың қорытындысы бойын-
ша облыста барлық қаржыландыру көз-
дері есебінен 422,666 мың шаршы метр 
тұрғын үй пайдалануға берілді. Бұл ретте 
мемлекеттік тұрғын үй көлемі – 13 пайыз. 
Өткен жылы 11 үй, яғни, 547  пәтер жалға  
берілді.  347 пәтер   үй сатып алынды.

2023 жылы Қарағанды облысында 
әлеуметтің әлжуаз топ  санатындағы ке-
зекте тұрғандар үшін жалпы ауданы 57 
мың шаршы метр 894 пәтер салынып, са-
тып алынды.

2024 жылы барлық қаржыландыру 

көздері есебінен 500 мың шаршы метр 
тұрғын үй қолданысқа беруді жоспар-
лап отырмыз. Тұрғын үйдің 80 пайызға 
жуығы коммерциялық тұрғын үйге құй-
ылған жеке инвестиция.

Биылғы  алты айда  266,283 мың шар-
шы метр тұрғын үй тапсырылды. Ол  өт-
кен жылдың деңгейімен салыстырғанда 
114,5 пайыз.

Кредиттік тұрғын үй құрылысының 
8 жобасын іске асыру жалғасуда. 8 кре-
диттік үйді іске қосу жоспарлануда.  Бұл 
– 459 пәтер.  Кредиттік тұрғын үй кезек-
тегілерге  бастапқы жарнасымен «Отба-
сы банкі» арқылы жүзеге асырылады», 
–  дейді облыстың құрылыс, сәулет және 
қала құрылыс басқармасы. 

2024 жылдан бастап Өнеркәсіп және 
құрылыс министрлігі дайын тұрғын үй 
сатып алу арқылы халықтың әлеуметтік 
осал тобы  санатындағы кезекте тұрған-
дарды жалға берілетін тұрғын үймен 
қамтамасыз етудің жаңа тетігін әзірледі. 
Сол тетікке байланысты  жалға берілетін 
тұрғын үй құрылысының жобалары 
қаржыландырылмайды, жалға берілетін 
тұрғын үй жеке құрылыс салушылардан 
сатып алынады.

Әлеуметтік мақсаттағы тұрғын үй 
сәу лет, қала құрылысы және құрылыс са-
ласындағы мемлекеттік нормативтердің 

талаптарына сай жайлылықтың ІІІ-IV 
сыныптарына сәйкес келуге тиіс. Тұрғын 
үйдің бір бірлігінің жалпы ауданы 80 шар-
шы метр шегінде болады, рұқсат етілген 
ауытқуы 5 пайызға  дейін.

Халықтың әлеуметтік осал тобы са-
натындағы кезекте тұрғандарды тұрғын 
үймен қамтамасыз ету мақсатында 2024 
жылы 1952 пәтерді пайдалануға беру бол-
жануда. Оның ішінде, 375 пәтер – жалға 
берілетін, 1118 пәтер – сатып алынатын, 
459 – кредиттік пәтер.

Биыл дайын жалға берілетін  1118 пә-
тер сатып алуға 16,7 млрд теңге сомасын-
да қаражат көзделген.

Түйін
Құрылыстың бұл баспана – тек бір 

бағыты. Мұның сыртында жоғарыда атап 
өткен жүздеген инфрақұрылым, жол, 
теміржол, тасжол, әлеуметтік нысан, за-
уыт, фабрика құрылысы бар. Оның бәрі 
жиылып келіп, құрылыс деген алып ин-
дустрияны құрайды. Алып индустрия-
ның аймақта арыны әзірге баяу емес. 
Демек, өңірдің өркені өсеріне де сенім 
бар. Құрылыс индустриясы Қарағандыны 
қуатты Қарағандыға айналдыратын күн 
жақын. 

Суретті түсірген 
Жангелді ӘБДІҒАЛЫМ

Жеке кәсіпкер өзінің қолынан ке-
летін кәсіпті нәсіп етіп, биыл кірпіш өн-
діру ісін қолға алған. Жеке бос тұрған 
үйді өндіріс алаңы етіп, бүгінгі таңда 
жұмысын жүргізуде. Бұл кәсіпті өз қа-
ражатын салып, жүзеге асыруда.

– Бұл цехты ашпас бұрын көп ізден-
дім. Сөйтіп, ауылдың бос жігіттерін жұ-
мысқа тартып, еңбекке баулығым кел-
ді. Ойлаған ісім жүзеге асты. Осы цех 
ашылғанына бір аптадай уақыт болды. 
Күнделікті сұранысқа сай кірпіш шыға-
рып жатырмыз. Кірпіш қатты қысым-
ның әсерінен қалыпқа келіп, кесіледі. 
Тек содан соң кептіріледі. Қазір ауыл-
дың өзінен кірпішке тапсырыс түсті. 
Кірпіш бағасы қолжетімді. Ең бастысы 
кірпіштің сапасы жақсы болса, болға-

ны. Өйткені, жұмыстың көрсеткіші мен 
сұраныстар соған қатысты болмақ. Жал-
пы бұл ауылда ашылып отырған біре-
гей цех. Алдағы жоспарым – мемлекет 
және жергілікті әкімшілік тарапынан 
қолдау жасалып, бұл цехты үлкейтіп, 
пеш салып, қызыл кірпіш шығарып, Қа-
зақстанның әрбір өңірлеріне жіберсек 
деген ойымыз бар, – дейді жеке кәсіпкер 
Нұрымбек Мейрамбекұлы.

Жас кәсіпкер алдағы уақытта кәсібін 
кеңейтіп, мемлекеттік қайтарымсыз 
грантты иеленіп және жеңілдетілген не-
сие алып, жоспарын жүзеге асырмақшы.
Ақтоғай ауданы

Сурет автордан

● ӘЛЕУМЕТТІК ҚОЛДАУ

Кірпіш шығаратын 
шағын цех

Ақтоғай ауданында кәсіпкерлікті дамытып, шаруасын жаңадан 
бастап, үй ауласындағы жерді тиімді пайдаланып, өз кәсіптерін ашып 
жатқан жандар жетерлік. Соның бірі – Жидебай ауылдық округі, Жа-
лаңаш ауылының тұрғыны, жеке кәсіпкер  Нұрымбек Өскенбек. Ол 
кірпіш шығаратын шағын цех ашып, кәсібін дөңгелетіп отыр. 

Нұрдос КӘРІМ,
«Ortalyq Qazaqstan»

– Кейінгі 10 айда республика бой-
ынша пәтер бағасы бірнеше пайыз 
төмендеген. 

– Бұл немен байланысты деп ойлай-
сыз? Астанада да, өңірлерде де баспана 
үлкен ауқыммен салынып жатқанын 
ескерсек, баға әрі қарай да түсе бере 
ме?, – деген тілшілер сауалына комитет 
басшысы пәтер бағасы өспесе, төмен-
демейтінін қаперге салды.

– Бұл жерде пәтер бағасының күрт 
түскені байқалмағанына сендіре ала-
мын. Өйткені, инфляция баспана баға-
сына қалай да әсер етеді. 2024 жылдың 
алғашқы жартысындағы қорытынды 
бойынша қолданысқа беріліп жатқан 
баспана ауданының өсу тенденциясы 
бар. Құрылыс шығындарының орташа 
статистикасы да 2-3 пайыз көлемінде 
өсті. Дей тұрғанмен, жасалған мәміле-
лер саны төмендеген. Біз пәтер құ-
нының түсуін дәл осы мәмілелердің 
азаюымен байланыстырамыз. Жалпы 
пәтер бағасының күрт өсуін немесе 
күрт түсуін күтіп отырған жоқпыз. 
Біртіндеп өсе береді деген болжам бар, 
– деді Бақытжан Жүнісбеков.

Ал, ресми статистика өкілдері Қа-
зақстандағы пәтер бағасы үш жылда 
40% қымбаттағанын алға тартады. Баға 
көбіне Ақтау, Ақтөбе және Алматы-
да өскен. Одан кейінгі орында тұрғын 
үй құны бойынша Астана тұр. Тізімде 
үшінші орынды республикалық маңы-
зы бар тағы бір қала – Шымкент алады. 
Бүгінде қалада пәтердің бір шаршы ме-
трі – 420 мың теңге. Үш жыл бұрын бұл 
баға 312 мыңға тең болған. Яғни, өсім 
34,5%. «Арзан пәтерлер қай қалада?» 
деген сауалға үңілгенімізде пәтерлердің 
ең төменгі бағасы Қызылордада (бір 
шаршы метрге 239 мың, өсім – 52,7%), 
Ақтөбеде (287 мың, өсім – 61%), Тал-
дықорғанда (302 мың, өсім – 40,9%) 
екендігі аян болды. 

Соңғы жылдары Қарағандыда 
тұрғын үй бағасы өсті, бірақ, биыл  
нарық бағамы тұрақталғандай. Бұл 
ірі құрылыс салушылар мен нарықты 
бақылайтын тараптың  жылжымайтын 
мүлік бағасын төмендетуге мүдделі 
емес екендігін айғақтайды. 

● РЕСМИ

Министрлік: 
пәтер 
бағасы өспесе, 
түспейді

Өнеркәсіп және құрылыс ми-
нистрлігі Құрылыс және тұрғын 
үй-коммуналдық шаруашылық 
істері комитетінің төрағасы 
Бақытжан Жүнісбеков пәтер 
бағасы туралы болжамын айтты.

● «ЖАЙЛЫ МЕКТЕП»

Биыл Қарағанды облысында   11 мек-
тептің құрылысы жүріп жатыр. Оның 
барлығы бюджет есебінен салынады. 
Атап айтқанда, Бұқар жырау ауданы Но-
востройка ауылында, Қарқаралы ауда-
ны Талды ауылында, Қарағанды қаласы 
Күнгей шағынауданында үш мектеп са-
лынуда. Бұдан бөлек, Жезқазған қаласы 
Кеңгір ауылында басқарма арқылы қолға 
алынған мектеп құрылысы тағы бар. Ол 
құрылыс аяқталған соң мектеп Ұлытау 
облысына берілетін болады. 

Сонымен қатар, Бұқар жырау ауданы 
Гагарин ауылындағы мектепке, Жаңаарқа 
ауданы Ақтүбек ауылындағы, Шет ауданы 
Ақадыр кентіндегі мектептерге, Қараған-
ды қаласындағы мектепке интернат секіл-
ді  қосалқы құрылыс салу жүріп жатыр. 
Оның төртеуі «Ауыл – ел бесігі» жобасы-
ның аясында екенін атап өткен жөн. Со-
нымен бірге, Ақбұлақ ауылындағы мек-
теп қайта жаңғыртылуда. 

Қарағанды қаласындағы қосымша 
білім беру нысанының құрылысы да 
мәреге жетіп, пайдалануға байланысты 

Әлеуметтік нысандар бой көтереді
Әлеуметтің әл-ауқатының бір 

өлшемі – әлеуметтік нысандар-
дан тапшылық көрмеуі. Мейлі, 
ол білім, мәдениет, денсаулық 
нысаны болсын, әйтеуір, бұқара 
үшін таяқ тастам жерде орнала-
суы – шарт. Бұл – қазіргі заман-
ның қатаң талабы. Уақыттың 
қайтып келмес қымбат қазына 
екенін ескерген  бүкіл әлем осы 
қағидатты бұл күні қатаң ұста-
нып алған. Содан қазір ол стан-
дартқа айналды. Сондықтан 
да, елдегі әлеуметтік нысандар 
осындай мақсат-мүддені негізге 
алған. 

жұмыс тар қолға алынғанын  хабарлады 
құрылыс, сәулет және қала құрылысы 
басқармасы.

2023-2024 жылдары «Жайлы мектеп» 
бағдарламасы бойынша облыста 18 мек-
теп тұрғызу жоспарда. Ол 18 мектеп 12 
500 оқушыны қамтиды. Оның он мектебі 
2023-2024 жылы бой көтеруі тиіс. Ал, се-
гіз мектепті 2024-2025 жылдары тапсыру 

жоспарда.
Бүгінде құзырлы басқарма «Ауылда 

денсаулық сақтауды жаңғырту» ұлттық 
жобасы арқылы алғашқы медицина-
лық-санитарлық пункт негізіндегі 27 ны-
санның құрылысын жүргізуде. 

Өз тілшімізден
Суретті түсірген 

Жангелді ӘБДІҒАЛЫМ

«Тәуелсіздік жылдарында елімізде 2300-ге жуық мектеп салынды. Со-
ның нәтижесінде төрт ауысыммен оқытудан арылдық. Дегенмен «үш 
ауысыммен» оқу жүйесі әлі күнге дейін бар. Көптеген мектептің техни-
калық жабдығы ескірген. Осы мәселенің бәрін жоспарлы түрде шешуіміз 
қажет. Менің бастамаммен елімізде «Жайлы мектеп» жобасы жүзеге 
асырылып жатыр. Екі жылдың ішінде барлық аймақта, соның ішінде 
ауылдық жерлерде жүздеген білім ордасы салынады. Соның арқасында 
үш ауысыммен оқытудан біржола құтыламыз».

Ел Президенті Қасым-Жомарт ТОҚАЕВТЫҢ
2023 жылғы Республикалық  педагогтер съезінде 

сөйлеген сөзінен

Ерқанат КЕҢЕСБЕКҰЛЫ,
«Ortalyq Qazaqstan»



ХАБАР ХАБАР –– ОШАР ОШАР 77 10 ТАМЫЗ,  2024 ЖЫЛ     №89 (23 411) 10 ТАМЫЗ,  2024 ЖЫЛ     №89 (23 411)

– Мəулен Сағатханұлы,  жуырда БҰҰ Бас 
ассамблеясының 78-сессиясында сөз сөйлеген 
Мемлекет басшысы еліміздің бейбітсүйгіш 
мемлекет екенін, өзінің ұлттық мүдделерін 
қорғайтынын жəне татулық пен халықара-
лық проблемалардың шешімдерін іздеу жо-
лында екенін атап өтті. Бұл бағытта Əлемдік 
жəне дəстүрлі діндер көшбасшыларының 
съезі іс жүзінде қандай үлес қосуы мүмкін? 

– Əңгімемізді қазіргі уақытта əлемде 
өте күрделі саяси жағдай орнағаны туралы 
бастаған дұрыс шығар. Өкінішке қарай, əр жер-
де соғыстар, қарулы қақтығыстар жүріп жатыр, 
өзара ықпалдасқан белгілі бір блоктардың пай-
да болғанын көріп отырмыз. Бұрынғы қырғиқа-
бақ соғыс кезіндегі идеологиялар қақтығысы 
қайта оралғанын байқауға болады. Майдан да-
ласындағы қақтығыстардан бөлек əлем гибрид-
ті, ақпараттық, кибер жəне сауда-саттық соғыс-
тарын да бастан кешіріп жатыр. Халықаралық 
жағдайды талдағанда соғыстың жиі қолданы-
латын құрал болып отырғаны өкінішті жайт. 
Екінші дүниежүзілік соғыстан кейін қалыптас-
қан халықаралық қауіпсіздік жүйесінің шы-
тынағанын көріп отырмыз. Сол кезде құрылған 
БҰҰ, БҰҰ Қауіпсіздік кеңесі секілді ықпалды 
институттар, жұмсартып айтқанда, тиімді жұ-
мыс істемей отыр жəне түрлі қақтығыстарға 
тосқауыл бола алмай тұр. Халықаралық қаты-
настар жүйесін қайта құру, сондай-ақ əлемдегі 
бейбітшілікке, тұрақтылыққа, өзара түсіністік-
ке бастайтын институттар мен тетіктерді транс-
формациялау қажеттілігі туындады. Өзара 
текетірес жағдайларының артуына қарап оты-
рып, біз мемлекеттер арасындағы пікір қай-
шылықтары өте қызуқанды сипат ала бастаға-
нын көріп отырмыз.

Қақтығыстардан бөлек, қазіргі əлемнің 
маңызды мəселелері, атап айтқанда, климаттың 
өзгеруі секілді проблеманың да күрделеніп, 
өзекті бола түскені белгілі. Пандемия көптеген 
əлеуметтік мəселелерді, соның ішінде адамдар 
табысының теңсіздігі, алшақтығы сияқты про-
блемаларды одан əрі шиеленістіріп жіберді. 
Моральдық, адамгершілік құндылықтардың 
төмендеп, тек тұтынушылық мінез-құлық мо-
делінің алдыңғы қатарға шыққанын көруге 
болады. Міне, осындай кезеңде діни көшбас-
шылардың рөлі қаншалықты маңызды екенін 
айтпаса да түсінікті. Мұндай форумдар бары-
сында келешекке деген ортақ көзқарас қалып-
тасады. Қазіргі күні əлем халқының 85 пайызы 
белгілі бір дінді ұстанушы. Сəйкесінше, сол 
діндердегі рухани көшбасшылардың да беделі 
өте жоғары деген сөз. Біз əлемдік масштабта 
мемлекеттік жəне халықаралық институттар-
дың ықпалы, атап айтқанда, қандай да бір мəсе-
лені шешуге деген ықпалы төмендеп кеткенін 
көреміз. Ал рухани көшбасшылардың ықпалды 
рөлі, керісінше артып келеді. Бүгінгі өмір оңай 

емес, кез келген адамға бір сенімді тірек керек, 
біз оны руханияттан іздейміз. Ерте ме, кеш пе 
əрбір адам тіршіліктің мəні жайында өз-өзіне 
сұрақ қоятын болады, оған жауап іздейді, өмір 
жайында ойланады. Сондықтан əл-Əзһардың 
Жоғарғы шейхы Ахмед ат-Тайеб немесе Папа 
Франциск секілді көшбасшылардың ықпалы 
артып келеді. Оларды жұрт тыңдайды, кеңес 
сұрайды жəне осы тұрғыда Əлемдік жəне 
дəстүрлі діндер көшбасшылары съезінің жа-
сампаздық, ынтымақтастық рухындағы маңы-
зы зор. 2003 жылы алғашқы Съездің өткеніне 
24 жыл толып отыр. Осы уақыт аралығында 
Съезд дінаралық жəне өркениетаралық диалог-
ті нығайту мақсатында жұмыс істейтін көпке 
танымал, мəртебелі халықаралық платформаға 
айналып үлгерді. Өткен жылы ұйымдасты-
рылған жетінші Съездің нəтижелері оның ға-
ламдық сұранысқа ие алаң екендігін дəлелдеді. 

– Бұл форумды өткізудің еліміз үшін қан-
дай пайдасы бар? 

– Мен Съездің маңызын тек тəжірибелік 
мақсаттармен ғана түйіндегім келмейді. Қазір-
гі таңда əлемдегі жағдай əрбір елден өз бола-
шағы үшін жауапкершілікті сезінуді талап етіп 
отыр. Біздің еліміз Əлемдік жəне дəстүрлі дін-
дер көшбасшыларының съезін өткізу арқылы 
рухани көшбасшылар ұстанымдарының тоғы-
суына, халықаралық ахуалдың іргелі мəсе-
лелерін шешуге ортақ қадам жасауға ықпал 
етеді. Халықар алық деңгейде бейбітшілік пен 
келісім мəдениетін таратуға өз үлесін қосады. 
Бұл өз кезегінде еліміздің халықаралық қа-
уымдастықтың жауапты мүшесі ретінде қазіргі 
əлем бетпе-бет келіп отырған көптеген про-
блеманы жұмсартуға ықпалын арттырады. Бұл 
біріншіден. Екіншіден, осы сұраққа көзқарас 
тұрғысынан қарап көрейікші. Алғашқы Съезді 
өткізгеннен кейін əлемнің көптеген мемле-
кетінде бейбітсүйгіш еліміз туралы көп адам 
естіп білді. 2022 жылы съезд өтті. Оған 50-ден 
астам елден 100-ден аса делегация қатысты. 
Мəселен, Рим Папасы Франциск бүгінде халық 
саны 1 млрд 400 млн адамды құрап отырған 
католик əлемінің рухани көшбасшысы. Рим 
Папасы Францисктің біздің еліміз, оның рөлі, 
ұлттық кодымыз, өркениеттер тоғысқан өлке 
екендігіміз туралы айтқан сөздері, біздің сая-
сатымызға, халқымызға берген бағасы əлемде 
жағымды əсер туғызғаны жəне көптің құлағы-
на жеткені талассыз. Əл-Əзһардың Жоғарғы 
шейхы Ахмед ат-Тайеб та еліміз туралы, оның 
халықаралық қауіпсіздік пен тұрақтылыққа 
қосқан үлесі жайында жылы сөздерін аямады. 
Бүкіл өмірін дін жолына арнаған ол қазіргі күні 
ислам əлеміндегі ең беделді тұлғалардың бірі 
саналады. Сондықтан оның да біздің еліміз 
туралы айтқан сөздері əлемнің көптеген елін-
де таралып жатты жəне бұның өзі ғаламдық 
қауіпсіздікті сақтауға қосып жатқан еліміздің 

бейбітсүйгіш мемлекет ретіндегі атын шыға-
ратыны сөзсіз. Елдің абырой-беделі іскерлік 
қатынастар үшін маңызды екені талассыз шын-
дық. Бейбітсүйгіш серіктесің болса, оған инве-
стиция құюға болатын сенімді серіктес ретінде 
қарауға болады. Сол арқылы басқа елдермен 
сауда-саттық артады, туристер де көптеп ке-
леді. Біздің Съездеріміз өтіп жүрген Пирами-
да қазіргі күні əлемнің көптеген турисін өзіне 
тартатын орталыққа айналып үлгерді. Сыртқы 
саясат – негізінен ішкі саясаттың жалғасы екені 
белгілі. Біздің елімізде ар-ұждан бостандығы 
Конституциямен қорғалады. Сонымен бірге Қа-
зақстан – зайырлы мемлекет, елдің барлық аза-
матына ортақ талаптар бар. Дін ұстанушылар 
үшін тиімді, толерантты саясат жүргізу арқылы 
біз əлемнің көптеген еліне үлгі болып отырмыз. 
Болашақ форумның мақсаты жайында айтсақ, 
менің ойымша, ең бастысы – барлық əлемдік 
жəне дəстүрлі діндердің рəміздерін, қасиетті 
жерлерін, кітаптарын қорғау туралы жалпыға 
ортақ, халықаралық мəмілеге келуіміз керек. 

– Съезд хатшылығының отырысында 
нақты қандай мəселелер талқыланады? 

– Біз жетінші Съезд декларациясының қа-
лай жүзеге асырылып жатқанын, осы жұмыс ая-
сында алдағы уақытта не істеу керектігін жан-
жақты қарастырамыз. Екінші маңызды мəселе, 
алдағы 10 жылға арналған Съездің даму тұжы-
рымдамасын қарастыру да жоспарда бар. Съезд 
– бұл тірі ағза, бізге əлі де даму керек, алдыңғы 
форумдардың жетістіктерімен тоқтап қалма-
уымыз қажет. Алға қарай жылжуымыз керек, 
əлемде не болып жатқанын сараптай отырып, 
Съезд жаңа ахуалдарға бейімделуі керек. Осы 
платформаны қалай дамытамыз жəне осыған 
байланысты барлық əлемдік жəне дəстүрлі дін-
дер өкілдерінің қатысуымен алаңды қалай да-
мытатынымыз туралы ұсыныстар көрсетілген 
құжат дайындалды. Съезд жұмысында неғұр-
лым инклюзивті қағидатты қамтамасыз ету, 
көбірек жастарды тарту, сабақтастықты сақтап 
қалу үшін жас діни көшбасшылар форумдарын 
өткізу де жоспарда бар. Рим Папасы Франциск 
пен Жоғарғы Имам Ахмед ат-Тайебтың дос-
тық деңгейдегі өзара қарым-қатынасына мəн 
берсеңіздер, олардың арасында тек əріптестік 
ынтымақтастық емес, адами достық бар. Бұл 
достық көшбасшылардың келесі ұрпақтары-
на жалғасуы қажет, осылайша келер ұрпақ қа-
рым-қатынасы қалыптасады, өзара əрекетте-
седі жəне жаһандық мəселелерді шешуге ықпал 
ете алады. Сонымен қатар Съезд хатшылығы 
аясында əлемнің рухани орталықтарында 
бірқатар зерттеу, дөңгелек үстел өткізу жəне 
осы Келісім мен толеранттылық идеологиясын 
тарату да жоспарланып отыр. 

Ескендір ЗҰЛҚАРНАЙ
kazislam.kz

Əлемдік діндер съезі: Диалогтан – ортақ шешімге
● СҰХБАТ

Қарағанды облысы бойынша Ішкі мемлекеттік аудит депар-
таментінде мемлекеттік қызметшілерінің Ар-намыс кодексінің, 
«Мемлекеттік қыз мет» жəне «Жемқорлыққа қарсы күрес туралы» 
Заңдарының нормаларын департамент қызметкерлерінің бұзу 
фактілерін хабарлау үшін 9:00-18:00-ге дейін жұмыс тəртібімен 
56-31-35, 56-25-82 сенім телефондары қызмет етеді. Жеке жəне 
заңды тұлғалардың өтініштеріне арналған электрондық мекен-
жайы  fi nk.kar@minfi n.gov.kz

д

Алғыс айтамыз
2 тамыз күні əулетіміздің көшбасшысы, асқар тау əкеміз  Метай 

Елеусізұлынан айырылып, қара жамылдық. Əкеміздің қазасында  
демеу болып іспен де, сөзбен де қолдау танытқан барша ағайын-
дарға алғысымыз шексіз.

Метай Елеусізұлын ақтық сапарға  шығарып салу сəтінде шағын 
қаралы жиын өткізіліп, аудан экономикасының өсіп-өркендеуіне 70 
жыл ғұмырын арнаған еңбек ардагері екендігі, өнегелі ұл-қыз тəр-
биелеп, өнегелі отбасының ұйытқысы болғандығы айтылып өтті. 
Қызылжар қаласынан арнайы келген академик, қазақ журналис-
тикасының ардагері  Зарқын Тайшыбай мырза қоштасу сөзін ай-
тып  Астана, Атырау, Алматы, Көкшетау, Қарағанды облысы жур-
налистерінің көңіл айтуын Ақтоғай халқына, Елеусізовтер əулетіне 
тебірене жеткізді. «Қайғыны бөліссе, азаяды» деген, қайғымызға 
ортақтасып облыстық ішкі саясат бөлімінен, Қарағанды облыстық 
Журналистер одағынан, облыстық аналар кеңесінен, облыстық 
«Орталық Қазақстан» газетінен жəне «Сарыарқа» телеарнасынан, 
республикалық «Томирис» жобасынан, Қарағанды журналистика 
кафедрасынан делегация ұйымдастырып жіберген  облыс əкімінің 
орынбасары Ерлан Құсайынға,  іспен де, сөзбен де қолдау танытқан 
барлық ағайын-туыс, құда-жекжат, көршілерімізге, балаларының 
əріптестеріне, достарымызға əулетіміздің атынан алғыс айтамыз. 
Отбасыларыңызға амандық тілейміз, тек қуанышта жолығайық.

Алғыс айтушы: Метай Елеусізовтің əулеті.
Ақтоғай ауданы

№278

Еске алу

Қарағанды облысының жас жеткіншектерін халқымыздың 
суырыпсалмалық айтыс өнеріне жəне ұлттық мұрамызға 

үйрету мақсатында  «Сарыарқа ақын-айтыскерлер» 
мектебінің ашылғанын хабарлаймыз.

Қарағанды облысының жас жеткіншектерін халқымыздың бай 
мұрасы жыршылық дəстүр мен  термешілік өнеріне 

үйрету мақсатында  «Сарыарқа жыршы-термешілер» 
мектебінің ашылғанын хабарлаймыз.

№189

Қарқаралы қаласының тума-
сы, саналы ғұмырын шəкірт тəрби-
есіне арнаған  ұлағатты ұстаз, аяу-
лы жан Шəкен  Аманжолқызы 
СМАҒҰЛОВАНЫҢ жарық 
жал  ғанмен қоштасып, мəңгілік 
мекеніне сапар шеккеніне 18 та-
мызда 40 күннің жүзі болады. 

1952 жылы Абай атындағы 
Қарқаралы педучилищесін, 1956 
жылы Қарағанды мемлекеттік 
педагогикалық институтын био-
логия-химия пəнінің мұғалімі 
мамандығы бойынша бітіріп 
шығады. Алғаш еңбек жолын 
Қарқаралы қаласындағы №1 қазақ орта мектебінен мұғалім бо-
лып бастады. 1958 жылдан зейнеткерлікке шыққанға дейін Қа-
рағанды қаласындағы  Н.Нұрмақов атындағы №2 мектеп-интер-
натында биология-химия пəнінің мұғалімі болады. Осы жылдар 
аралығында алдына келген шəкірті санасына білім нəрін сеуіп, 
білімді де білікті маман болуына зор еңбек сіңіреді. Ұстаздық де-
ген ұлы мамандықты өмірлік бағдаршамына айналдырған Шəкен 
Аманжолқызының оқушылары республикалық, облыс тық, олим-
пиада, конкурс жеңімпазы болды. 

Өскелең ұрпақ тəрбиесіне баса мəн беріп, оның өз маман-
дығының білгір иесі болуына сүбелі үлес қосты. Бұл еңбек елен-
бей қалмады. 1980 жылы «Қаз КСР халық ағарту ісінің озық қыз-
меткері» төсбелгісін иеленді. 

«Жақсының аты, ғалымның хаты өлмейді» демекші, соңында 
сансыз шəкірт қалдырған ардақты жанның жарқын бейнесі көз 
алдымыздан кетер емес. Аяулы жанның айтқан əрбір ақылы, мей-
ірімді жүзі санамызда мəңгі сақталары сөзсіз. 

40 күн болды өмірің тоқтағалы,
Аяулы анамызды жоқтағалы.
Жарқын бейнең, жанарың, асыл сөзің,
Ұл-қызыңның жүрегінде сақталады.

Қабірің жан апа нұрға толсын,
Жатқан жерің мамықтай жұмсақ болсын.
Иманың əрқашанда жолдас болып,
Біздерді аруағыңмен қолдап жүргін.

Еске алушылар: сіңлісі Тілеужан
№280

● БАЙҚАУ

Əн бəйгесі ауылда
Қарқаралы ауданында əншілердің дəстүрлі «Алтын домбы-

ра» байқауы биыл алтыншы рет өткізілді. Ауыл-ауылдан ірік-
телген өнерпаздардың ақтық сыны бейсенбі, Бесоба ауылдық 
округіне қарасты Қызылту ауылының мəдениет үйінде өтті. 

Болатбек ƏШІМҰЛЫ,
«Ortalyq Qazaqstan»

Айтулы өнер додасына көп-
шілікті əсем əнімен баураған он 
бір əнші қатысып, өзара сынға 
түсті. Көмейінен əн төгілген өнер-
паздар бірінен-бірі озып, шалғай-
дағы ауыл көрермендерінің де 
құлақ құрышын қандырды.

Өнер додасын биыл да əдетте-
гідей Қарқаралы аудандық Мəде-
ниет жəне тілдерді дамыту бөлімі 
мен Жастар ресурстық орталығы 
бірлесіп ұйымдастырады. Ал-
дыңғы жылдары əлемді жайлаған 
індетке байланысты кідірістегені 
болмаса, қайта жаңғырған өнер 
сайысы өз арнасын қайта тауып, 
ел ішіндегі дарындарды дəріпте-
ген ғибратты шара болып отыр.

Бірден айту керек, əн байқа-
уының бар жүлдесін əншілік жо-
лына кəсіби түрде кіріскен жастар 
олжалады. Олай дейтініміз, жүл-
дегерлердің бəрі Қарқаралы ауда-
нының тумасы болғанымен, не-
гізінен Алматы мен Астанадағы 
іргелі жоғары оқу орындарының 
студенттері. Атап айтсақ, үшінші 
орынды иеленген Рустам Жүсіпов 
– Тоқтар ауылының тумасы, 

Астанадағы Қазақ ұлттық өнер 
университетінің студенті. Екінші 
орын иегері, қарқаралылық Ару-
жан Əмірбек болса – Құрманғазы 
атындағы Қазақ ұлттық консерва-
ториясының шəкірті, облыстық, 
республикалық əн байқауларының 
жүлдегері. Ал бірінші орынды 
қанжығасына байлаған Шерхан 
Тұяқ – Бесоба ауылының төл бала-
сы, Қазақ ұлттық өнер универси-
тетінің студенті, облыстық, респу-
бликалық əн бəйгелерінен олжа 
салып жүрген өнерпаз. Байқаудың 
арнайы «Көрермендер көзайымы» 
жүлдесін еншілеген Бахтияр Орал 
– Т. Жүргенов атындағы Өнер ака-
демиясының студенті, Сарыобалы 
ауылының тумасы. 

Былтыр ғана күрделі жөндеу-
ден өткізіліп, ел игілігіне беріл-
ген Қызылту мəдениет үйіндегі 
өнер додасы халық əндеріне сусап 
жүрген көпшілік үшін айта жүрер 
əдемі шара болды. «Ел іші – өнер 
кеніші» деген емес пе, алтыншы 
рет өткізіліп, айнымас дəстүрге 
айналған байқау алдағы уақытта 
ауыл-аймақтың əлі талай дарынын 
əйгілейді деген үмітіміз зор. 

Қарқаралы ауданы

Жас офицерлер дене шынықтыру жəне атыс дайынды ғынан өтті. Со-
нымен қатар, мемлекеттік-құқықтық дайындық, жалпы əскери жарғылар 
жəне мемлекеттік құпияларды қорғау сияқты бағыттар бойынша лекция-
лар курсына қатысты.

Алған білімдері мен дағдылары түлектердің болашақ мансабында 
пайдалы болады. Сонымен қатар, жаңадан келген əскери қызметшілер 
моральдық-психологиялық жағдайын анықтау үшін психологиялық тес-
тілеуден өтті.

Думан ЖҰМАШҰЛЫ,
Приозерск гарнизонының баспасөз хатшысы 

● АЙБЫН

Офицерлер қатарына 
қосылды

Приозерск гарнизонында орналасқан 44841 əскери бөліміне 
əскери  екі лейтенант Бекзат Ерғалиұлы, Бекен Мейрамжанұлы 
борышын өтеуге келді.

● Жарияланған мақала ав  тор ларының пікірлері ре    дакция көзқарасын біл дір мейді. 

● Газетте жарияланған материал дарды сілтемесіз көшіріп басуға болмайды. 
● Материалдың жа риялану ақысы төленген   R

Әсіресе, көңілде көмескіленіп қалған 
ауыл көріністері кәдімгідей ойыңызға 
оралып, сол шақты қайтадан бастан өт-
кергендей күй кешесіз. Ата-анаңыз, жас 
кездегі достарыңыз жаныңызда жүрген-
дей сезінесіз.Табиғат туралы жазғандары 
тіптен керемет, нағыз – сурет. Серғазы 
суретші болғанда қандай болар еді деп 
ойлаймын кейде. Табиғат тамашаларын 
өрнектеп, жай адамдар көре бермейтін 
құбылыстарды ақ қағазға сурет салған-
дай жарқыратып көз алдыңызға әкеледі. 
Сүйсінбеске тағы болмайды, табиғаттың 
кереметтерін көрсете білген Серғазының 
ақындығына, жырларына бас ұрасыз. 

Оның осы өмірдегі басты ұтқаны 
ауылдан ажырамағандығы деп ойлаймын. 
Уақыт өткен сайын, ауыл өмірі де өзгеріп 

Өмірі өлеңге, өзі өлеңге айналып кет-
кен адамдар бар. Ондай адамдарға мына 
дүниенің жылтырағы жат. Атақ та қу-
майды. Даңқ та дәметпейді. Құрмет те 
сұрамайды. Өзінің қоңыр тіршілігімен 
өлеңімен бірге өріліп кете барады. Басқа 
дәнеме қажет емес оларға. Бір-бірін күнде-
ген, жүндеген ит тірлікте шаруасы мүлде 
жоқ. Өз әлемінде өзі ғана, сосын... өлеңі. 
Болды. Басқа бейбақ пенделер секілді 
бар-жоққа талас қылмайды, қылғысы да 
жоқ. Серғазы Қабылдаұлын көрген сайын 
осы тұжырым санаға сан айналап соға бе-
рер еді. Шығармашалық кеште соған және 
бір көз жете түсті. 

Әуелі сөз алған ақын ағасы Тезекбай 
Амандықов бауырына өлеңнен шашу 
шашса, Төрехан Майбас бастаған қо-
нақтар Серғазы ақынның дарын-талан-
тымен ауылда қалып қойғанына налыды. 
Әйтпесе Құдай берген таланты талайлар-
ды шаң қаптырғандай-ақтын. 

Шет ауданының мәдениет, тілдерді 
дамыту, дене шынықтыру және спорт 
бөлімінің басшысы Асхат Ахметов аудан 
әкімінің Құрмет грамотасы мен естелік 
сыйлығын  табыстап, иығына шапан жап-
ты. Запастағы полковник Нұрхан Мың-
баев  «Генералдар кеңесі» РҚБ төралқа 
шешімі бойынша Серғазы Қабылдаұлына 

● ЛЕБІЗ

Өмірдің батпан жүгін арқалаған
Серғазы Әбдібековтің жауқазын жырларын кенересінен асып төгіліп 

жатқан нұрға теңер едім. Қай өлеңін алсаңыз да, жұп-жұмыр, артық буын, 
артық сөз жоқ, бәрі орын орнымен және өте жеңіл оқылады. Оқыған сайын 
өзіне тарта түседі. Кез келген өлеңінің босағасынан балалық сығалап тұра-
ды. Әрі қарай оқи берсеңіз, балалық шақтың ұмыт қалған оқиғалары көз 
алдыңызға тізбектеліп келе бастайды. Тіпті, ұмыт қалған оқиғаларыңыз еске 
түсіп, соның тәтті әсерінен көпке дейін айыға алмай отырасыз. 

тұрады. Осыдан он жылғы ауыл мен бүгін-
гі ауылдың айырмашылығы жер мен көк-
тей. Осы өзгеріс ақын өлеңдерінен орын 
тапқан. Ол кісі ештеңені қалт жібермейді, 
бүгінгі көргенін сол мезетте майдан қыл 
суырғандай бейнелі тілмен оқыр манына 
жеткізеді. Оқырманға керегі де осы. Өлең 
оқылмайды емес, оқырманның талабына 
сай жазылатын өлең аз. 

Көпшілік Серғазы Қабылдаұлын пара-
сатты, зиялы адам деп біледі, өйткені ол 
кісінің бойында зиялылықты анықтайтын 
ішкі және сыртқы қасиеттер толығымен 
сақталған. Халықтың аузында мынадай 
бір сөз бар: «Кімнің кім екенін білгің 
келсе, оны жоғары қызметке қой»  деген. 
Біздің кейіпкеріміз ол сатыдан да мүдір-
мей өткен. 

Бір кездері Кәмел Жүнісұлы ағамыз-
дың бір жазбасынан Секеңе «зиялы» де-
ген теңеуді бергенін көріп едім. Ендеше 
біздің Серғазы Қабылдаұлы – шынында 
да зиялы адам. Ақындығымен қоса, про-
за саласына да қалам тартқанын жақсы 
білеміз. Онда да  ауыл тірлігі, өнер тақы-
рыбы, тарихи таным мәселесі, өскен өлке 
тарихы, ел мақтанышына айналған тари-
хи тұлғалар жайы, ел ішінің өзекті оқиға-
ларын басты тақырыбы етіп алған. 

Көзі тірісінде Кәмел аға былай деп 
жазып кеткен екен: «Ақын Серғазының 
өлеңдері тұнжырап жүрген көңілді жел-
пінтіп тастайды. Өлеңдері – тірі сурет. 
Ақын қазақ бола білуі керек. Өлең – киелі 
өнер. Ол қанмен жазылады. Серғазы кәу-
сар жырдың ақ отауын аша алмай жүрген 
жоқ, бұл ақын сол киелі көшенің ішінде 
жүр» – депті. 

Біз де осы тілектеміз, басқан қада-
мыңыз құт болсын. Жаныңызды жадыра-
тар күндеріңіз көп болсын. Әрбір атқан 
күніңіз бойыңызға қуат, көңіліңізге қа-
нағат берсін.                                   

Аңғар СМАҒҰЛОВ

● МЕРЕЙ

Өлеңі – сырласы, мұңдасы
Шет ауданында жанды жып-жылы еткен, алақандай кітапхананың  аядай  

ғана оқырман залында тағы бір әдемі кеш өтті. Кешегі күні.  Шағын залды 
кернеген сол күнгі ықыласқа  төрт тас қабырға тарлық еткенін аңғардық. 
Аңғардық да, айран асыр болдық. Өйткені, шынайы лебіз кішкентай зал-
ды әуелі кимелеп, соңыра бұзып-жарып,  сыймай, лықсып сыртқа шығып 
жатқандай еді сол сәт. Ол  – лирик ақын Серғазы Қабылдаұлының жаңа жыр 
жинағының таныстырылымына жиналған жұртшылықтың ақ еділ пейілі еді. 
Биыл жетпіс жасқа келген әрі тағы бір жыр жинағы жарық көрген  ақынды 
бір мезет ауыл-аймағы осылайша алақанына салды, ардақтады. Ауылдың 
үлкені-кішісі жиылды.  Қазақстан Журналистер одағы сыйлығының лауре-
аты Нұрхан Мыңбаев, ардагер-журналист  Оралбек Жүнісұлы,  Халықара-
лық «Алаш» сыйлығының иегері, жазушы-этнограф Төрехан Майбас арнайы 
келіпті.  Жұрт таныстырылымын асыға күткен жыр-жинақтың атауы «Бей-
нең қалды көзімнің шарасында». Кітаптың атауынан тағдырдың бірер жыл 
бұрын мезгілсіз мәңгілікке алып кеткен жарына деген сағыныштан сарғайған 
жан жараны ұғындық. Кеш  – «Ақын жыры – өмір сыры» аталған екен. Десе, 
дегендей-ақ екен... 

Қызғалдақ АСҚАРҚЫЗЫ,
«Ortalyq Qazaqstan»

Грек-рим шебері Демеу Жадыраев 77 
келі салмақ дәрежесінде ақтық сында жа-
пон балуаны Нао Кусакамен күресті. Ал-
тынға талас жолында Жадыраев қарсыла-
сына 5:2 есебімен жол беріп, күміс медаль 
еншіледі. Бұл – Қазақстан қоржынына 
түскен алтыншы жүлде.

Кездесу басында Демеу ептілік таны-
тып, екі ұпай еншілегенде «Алтын ала-
мыз!» деген сенім пайда бола бастаған. 
Десе де, кездесудің ортасына қарай жапон-
дық балуан бар күшін салып, бес ұпайды 
бір-ақ алды. Осылайша, ел күткен алтын 
медаль қолдан сусып кете барды.

Демеу Жадыраев ақтық сынға жеткен-
ше Колумбия спортшысы Джейр Куеромен 
күресіп, мерзімінен бұрын жеңсе, ширек 
финалда екі дүркін әлем чемпионы қы-
рғызстандық Ақжол Махмудовтан басым 
түсті. Жартылай финалда Әзербайжан 
спортшысы Санан Сүлеймановтан айла-
сын асырған еді.

Ол осы жетістігімен-ақ, ел спортының 
тарихына есімін жазды. Қазақстан ҰОК 
президенті Геннадий Головкин спортшы-
ны құттықтап, жеделхат жолдады.

 – Барша халық Сізбен мақтанып, қу-
анышыңызға ортақтасып жатыр. Төзім, 
күш, рух және тынымсыз еңбектің қай-
тарымы деп дәл осы жүлдені айтсаңыз 
болады. Сіздің шеберлігіңіз бен жанкеш-
тілігіңіздің арқасында Қазақстанның көк 
байрағы Олимпиада төрінде желбіреді. 
Жеке бапкерлеріңіз Жұмақан Тұрғамбе-
ков пен Боранбек Қоңыратовқа да шексіз 
алғыс білдіремін! – делінген хатта.

Ал, боксшымыз әлем чемпионы Нұр-
бек Оралбай украиналық Александр Хиж-
някқа есе жіберді. Бұл – бокстан ел қоржы-
нына түскен екінші жүлде. 

«Олимпиаданың күміс жүлдесі – үл-
кен марапат. Сіз жанкүйер мақтанатындай 
жекпе-жек көрсеттіңіз. Нұрбектің жеке 
бапкері Асқар Еркебаевты да құттықтай-
мын! Ол шәкіртін Олимпиада тұғыры-
на алып келген мықты маман. Сіздердің 
алғашқы Олимпиадаларыңыз спорт-
тық мансаптарыңыздың тек бастамасы 
болсын!. Еліміздің көк байрағы биікте 
желбірей берсін!» – деп жазды құттықтау 
жеделхатында Геннадий Головкин.

Ал, 8 тамыздағы белдесулерде ел 
спорт шылары спорттың бес түрінен өнер 
көрсетті.

Елжана Тәниева көркем гимнастика-
дан бәсекеге түсіп, жекелей көпсайыс 
бойынша төрт жаттығудан 126,600 ұпай 

Қатарынан қос 
күміс

Екі бірдей спортшымыз Париж 
Олимпиадасының финалына шығып, 
төбеміз көкке екі елі жетпей қалған-ды. 
«Алтын алар» деп үміттендік. Алайда, 
алтын қолға түспеді. Грек-рим күресі-
нен 77 келіге дейінгі салмақта белдескен 
Демеу Жадыраев пен ерлер арасында 80 
келі салмақта жұдырықтасқан Нұрбек 
Оралбай ақтық кезеңде қарсыласынан 
айласын асыра алмай, күміс жүлдені қа-
нағат тұтты. 

Жәлел ШАЛҚАР,
«Ortalyq Qazaqstan»

жинап, 13-орынға тұрақтады. Үздік он 
спортшы іріктеуден өткен финалға шығу 
үшін бұл жеткіліксіз болды. Десе де, Тә-
ниева үшінші нөмірмен резервке қойылды 
және ондықтың үш гимнастшысы өнер 
көрсете алмаса, теориялық тұрғыдан фи-
налға жолдама алуы ықтимал.

Еркін күрестен Азамат Дәулетбеков 
(86 келі) 1/8 финалда америкалық Аарон 
Бруксқа 3:4 есебімен ұтылып, жарысты 
тоқтатса, Мейрамбек Қартбай (57 келі) 
турнирдің дәл осы кезеңінде қырғызстан-
дық еркін күрес балуаны Бекзат Алмаз-
дан айласын асыра алмады. Спорттық 
өрмелеу ден «Жылдамдық» бойынша ел 
намысын ерлер арасындағы ширек фи-
налда Әмір Маймұратов қорғады. Ол жар-
тылай финалға шығу үшін ирандық Реза 
Алипурмен белдесіп, есе жіберді. Иран-
дық жолды 5,57 секундта, қазақстандық 
6,14 секундта бағындырды.

Қазіргі бессайыста Георгий Боро-

да-Дудочкин ерлер арасында, Елена По-
тапенко әйелдер арасында өнер көрсете 
бастады. Бірінші раундта семсерлесу шпа-
пасынан Борода-Дудочкин 175 ұпай жи-
нап (10 жеңіс және 25 жеңіліс) соңғыдан 
кейінгі 35-орынға тұрақтады. Потапенко 
27 орынға ие болды. Оның еншісінде 200 
ұпай (15 жеңіс және 20 жеңіліс).

Ал, тоғызыншы тамыз күні бәсекені 
отандасымыз таэквондошы Батырхан 
Төлеуғали жеңіспен бастады. Батырхан-
ның  қарсыласы Мали спортшысы Исмаэл 
Кулибали болды. Бірінші раунд отанда-
сымызға берілсе (5:4), қарсыластар 1:1 
есебімен екінші үзіліске шықты. Бірақ, 
техникалық артықшылыққа байланы-
сты раунд африкалыққа берілді. Ше-
шуші үшінші сегментте Батырхан жеңісті 
жұлып алды (2:1). Енді 1/8 финалда екі 
дүркін әлем чемпионы, 2022 жылғы Еуро-
па чемпионатының алтын иегері Симоне 
Алессиомен кездеседі.

Еркін күрестен Юсуп Батырмырзаев 
сайысқа түседі және байдарка мен кано-
эде есуден Мария Бровков мен Руфина 
Ысқақова ел намысын қорғайды.

Қазіргі бессайыстан 16:00-де Георгий 
Борода-Дудочкин жарысады.

Ал, жеңіл атлетикадан Дэйзи Джегке-
мей финалда жүлделерді сарапқа салады. 
Олимпиаданың он үшінші жарыс күнінен 
кейін Қазақстан құрамасының қоржынын-
да 1 алтын, 3 күміс, 3 қола жүлде тұрғанын 
атап өткен жөн.

Суреттер ашық дереккөзден

мерейтойлық әскери медальді тапсырды. 
Бұдан бөлек, Қазақстан Журналистер 

одағының Құрмет грамотасы, «Saryarqa 
aqparat»  медиахолдингінің директоры 
Қайрат Әбілданың арнайы құттықтауы 
жеткізіліп, холдинг атынан қазақы дәстүр-
мен ақынның иығына шапан да жабылды. 

Кітаптың қызыл лентасын кесу мәрте-
бесі Оралбек Жүнісұлына, Нұрхан Мың-
баев және ақын  Тезекбай Амандықұлы-
на бұйырды. «Шет шұғыласы» аудандық 
газетінің редакторы  Мейрам Сәдуақасов, 
Шет аудандық мұражай басшысы  Салта-
нат Қамытбаева құттықтауларын жеткізді. 

Ақынның алабөтен болмысы туралы 
толғанды. 

Бұл кеште ешкім жолынан жығылған 
жоқ. Тарту-таралғы да жасады. Жыр да 
оқылды. Еменжарқын әңгіме де өрбіді. 
Ақынның жырларын жас өрендер жатқа 
оқыған соң  ауылдағы ағайын сценарийсіз 
сөз алып, ақжарма тілегін аянып қалмады. 
«Өсер елдің баласы бірін-бірі батыр» дей-
тін даналыққа тағы бір куәлік  етті. Сол 
арада осындай шырайлы кешті ұйымда-
стыруға ұйытқы болған Шет аудандық ор-
талықтандырылған кітапхана ұйымының 
басшысы Мейрамгүл Сансызбайқызына 
да жұрты дән риза болысты.  Бәрі жара-
сымды. Бәрі үйлесімді. 

Ғұмырын жазуға арнаған ақын, журна-

лист Серғазы Қабылдаұлын Шет өңірі әу-
елі ақын, содан соң журналист, аудандық 
газет редакторы деп біледі. Осы жылдарда 
жұрты ақынның кісіге қылдай қиянатын 
көрмеді. Әсіре қызыл сөз емес. Шынтуай-
ты сол. Сондықтан да, ақынның бұл кеші 
күміскөмей әнші шырқаған ғажап әндей 
біразға дейін санада сақталып та, жүрек-
терде жатталып та қалары хақ. Шүбә жоқ. 
Ал, мұндай кештер әлі де жалғасты болар 
бұйыртса. Оған да Шет барда шүбә жоқ...

Сурет ұйымдастырушылардан

Тартысқа толы турнирде Қазақстан, Жа-
пония, Ресей, Румыния, Индонезия, Иран, 
Кувейт, Ливан, Сирия, Өзбекстан, Түрікмен-
стан, Армения, Әзірбайжан, Беларусь, Гру-

● ТУРНИР

Қоржын медальмен толықты
Киокушинкай каратэден Астана қаласында екі бірдей ірі халықаралық 

турнир өтті. Атап айтсақ, ерлер мен әйелдер арасындағы Азия чемпионаты 
және балалар мен жасөспірімдер арасындағы әлем чемпионаты. Үздіктер  қа-
тарында қарағандылық каратэшілер болды. Қарағанды облысының құрама-
сы ең көп медаль – 11 алтын, 11 күміс және 15 қола жеңіп алды.

зия, Латвия, Иордания, Палестина, Ауған-
стан, Ирак, Египет, Үндістанның үздік деген 
спортшылары бақ сынасты. 

Каратэшілер өзара мықтыны Жақсылық 

Үшкемпіров атындағы жекпе-жек сарайы-
ның үш татамиінде анықтады.

– Өте жақсы дайындықпен келдік. Төрт 
оқу-жаттығу жиыны өтті. Оның үшеуі – Ал-
маты тауларында, ал, қысқы жиыны Астана-
да. Қарағандылықтар тамаша нәтиже көр-
сетіп, ел құрамасының қоржынына алтын 
медальды көптеп салып, ұлт құрамасының 
нәтижесіне зор үлес қосты. Осылайша, Қа-
зақстан жалпыкомандалық бірінші орынға 
ие болды. Спортшыларымыз Жапония, Ре-

сей сынды елдердің әлем чемпиондарын 
тізе бүктірді. Медальдық санақ бойынша 
Қарағанды облысы құрамасы жаңа тари-
хи рекорд орнатты! – дейді «Киокушинкай 
каратэ Бүкілқазақстандық ұйымы» РҚБ 
Қарағанды филиалының директоры Тимур 
Райымбеков.

Нақтырақ айтсақ, Азия чемпионы атағы-
на Тимур Райымбеков, Алексей Бай, Сабина 
Жәмиленова, Владимир Гриневецкий, Ста-
нислав Полудинский, Аурика Китик ие бол-

ды. Ал, «Ката» санатындағы алтын медальді 
Анель Қаманбек жеңіп алды. Балалар мен 
жасөспірімдер арасындағы әлем чемпиона-
тында Диана Есжанова, Артем Редин, Ман-
сұр Нығматуллин және Полина Зималева 
жеңіс тұғырынан көрінді.

Бұдан бөлек, сәтті өнер көрсеткен Азия 
чемпионатының үздік спортшылары күзде 
Аустралияда өтетін әлем кубогында ел на-
мысын қорғайды.

Өз тілшімізден

